
VHUṰANZI LWANZHENI

 Phanḓa ha musi ri tshi kotamisa ṱhoho dzashu u itela
thabelo, ndi tama u vhala maṅwe a Ipfi ḽa Mudzimu. Ndi

dzulela u takalela u vhala Ipfi Ḽawe; ngauri maipfi anga a ḓo
kundelwa, ndi a muthu, fhedzi Ipfi Ḽawe ḽi nga si kundelwe.
Huno vhoinwi vhane na tevhelela ḽiṅwalwa, na zwiṅwe, kha ri
vhale kha Mateo ndima ya 14, madekwana a ṋamusi, ro thoma
kha ndimana ya vhu 22.

Huno zwenezwo Yesu a khadeledza vhafunziwa vhawe
uri vha dzhene kha gungwa, uri vha mu range phanḓa
vha wele seli, ene a kha ḓi onesana na mavhuthu.

Huno musi o no onesana na mavhuthu, a gonya nṱha
ha thavha u rabela: huno musi…ḽa kovhela, o vha a
henefho a eṱhe.

Fhedzi gungwa ḽo vha ḽo no vha vhukati ha lwanzhe, ḽi
tshi khou dzunguluswa nga magabelo: ngauri muya wo
vha u tshi tshi humisela murahu.

Huno nga tshikhathi tsha vhuṋa tsha madekwana
Yesu a ya khavho, a tshi khou tshimbila kha lwanzhe.

Huno musi vhafunziwa vha tshi mu vhona a tshi
tshimbila kha lwanzhe, vha tshenuwa, vha tshi ri, Ndi
muya; nahone vha huwelela nga nyofho.

Yesu a ṱavhanya u amba navho, a ri, Rudzani mbilu;
ndi Nṋe; ni so ngo ofha.

2 Kha ri kotamise ṱhoho dzashu zwino u itela thabelo. Musi
ṱhoho dzashu na mbilu zwo kotamiswa phanḓa ha Mudzimu, hu
na ṱhoḓeya ngomu afha tshifhaṱoni, madekwana a ṋamusi, ine na
ṱoḓa u i ḓivhisa kha Mudzimu, nga u imisa zwanḓa zwaṋu, huno
ni limuwiwe thabeloni?Murena a ni lavhelese, ri khathutshele.
3 Khotsi ashu wa Ṱaḓulu, zwino ri khou ḓa Vhuhoneni Hau,
nga nḓila na nga Dzina ḽa Murena Yesu. Ri tshi ḓivha, nga
fulufhelo ḽikhethwa, uri O ri fulufhedzisa, arali ra nga ralo “u
humbela tshini na tshini” nga Dzina Ḽawe, uri U ḓo ri ṋeya
zwone. Ri livhuwa izwi nga maanḓa. Maipfi ha koni u bvisela
khagala nḓila ine ra ḓipfa ngayo malugana na izwi, na fulufhelo
ḽa uri ri nazwo, ḽa uri U khou ri thetshelesa zwino.
4 U ya vhona izwo zwanḓa, Murena. U ya ḓivha zwine vha
ṱoḓa. U ḓivha zwoṱhe, u wanala hoṱhe, Mudzimu a si namagumo,
nahone ri a ḓivha uri Iwe u ḓivha mbilu dza vhathu. U ya ḓivha
ngelekanyo dzashu. Na musi ri sa athu u sikiwa, Wo vha u tshi
ḓivha ngelekanyo iṅwe na iṅwe ine ra ḓo vha nayo, ngauri A u
na magumo.

5 Huno ri a rabela, Murena, nga ino awara, vhunga lutamo
lwashu hu u swikelela Iwe, lavhelesa fhasi u bva ngeo Maṱaḓulu,
Murena, nahone u dzhie khumbelo dzashu u dzi dzhenise
mbiluni Yau Iwe muṋe, Murena, nahone u ri fhindule zwi tshi
tevhela Vhugala Hau vhuhulu. Ri ṋeye lutamo lwambilu dzashu,
ri tshi fulufhela uri ndi lufunoLwauLukhethwa.Nahone ri a zwi
ḓivha uri ndi u takalela Hau ha vhuḓi u ita lufuno Lwau.
6 Ri fhe u ḓadzwa huhulu ha Vhuhone Hau, madekwana a
ṋamusi, hafhu Murena. Fhodza vhalwadze. Tshidza vho xelaho,
vusa avho vho faho tshivhini na kha u pfuka, nahone u vha
vhuise kha Vhutshilo vhuswa, madekwana a ṋamusi. Ngavhe ri
tshi vhona Yesu. Ri zwi humbela ngaDzina Ḽawe. Amen.
7 Ni nga dzula. Ri humbela pfarelo ngauri ri khou kundelwa
u ṱanganedza vhathu, malugana na ha u dzula. Fhedzi, u bva
kha vhusiku ha u thoma, vha ri vho tou ralo u tea u humisa
tshigwada tshihulu tsha vhathu, ngauralo ri humbela pfarelo.
Huno Mukomana Grant ho ngo litsha u ita uri luṅwe lufhera
lu fhaṱiwe, naho, u…Ndi a tenda u khou ya u pfulusela ulwu
luvhondo kha tshamonde.Wa vhuḓi, murathuwa vhuḓi ṋamusi o
nkhumbela arali ndi tshi nga ita izwi zwithu zwa vha zwa ṅwaha
nga ṅwaha, u vhuya murahu Dallas, kha tshivhidzo tshawe.
Thambo khulwane yo raloho, kha ino awara, musi miṋango i tshi
khou vala nga u ṱavhanya nga u rali, huno-ha munna a vha a tshi
khou nṱoḓa ndi tshi vhuyamurahu nahone ndi zwi ite zwithu zwa
ṅwaha nga ṅwaha, maitele. Izwo ndi a zwi livhuwa.
8 Ndo vha na tshifhinga tsha u ḽedzana navho ano matsheloni,
na Mukomana Gordon Lindsay na vhaṅwe vhanzhi. Mukomana
Pearry Green, ane a vha mulambedzi wa muṱangano u no khou
ḓa fhasi ngei Beaumont, o dzula murahu hanga madekwana
a ṋamusi. Huno vhanzhi, khonani dzashu, Mukomana Don na
mufumakadzi wawe. Ro takala nga maanḓa u vha navho fhano.
Murena a vha fhaṱutshedze.
9 Zwino, madekwana a ṋamusi, itanu…Ndo vha ndi khou
lingedza u itaMilaedza yanga uri i vhe yo leluwaho u ya nga hune
ya nga ralo, uri na ṅwana a kone u i pfesesa.
10 Matshelo nga masiari hu ḓo vha hu tshumelo ya vhuevangeli,
nahone ndi tama noṱhe ni tshi nga ralo u ḓa.
11 Zwino arali ni na tshumelo tshivhidzoni tshaṋu, ngani,
ni—ni dzule hune—hune no dzudzanyea hone. A ri ṱoḓi na
muthihi a tshi ṱutshela tshivhidzo tshawe, uri a…Huno-ha
arali ni tshi khou lwala nahone ni tshi khou ṱoḓa u ḓa u
rabelelwa, nahone tshivhidzo tshaṋu tshi na tshumelo matshelo
nga masiari, ambani na mufunzi waṋu malugana nazwo, uri a si
elekanye nga iṅwe nḓila, ni a ḓivha. Mu tendeleni a ḓivhe uri ri
fhano nga tshumisano, u—u thusa Muvhili woṱhe wa Yesu Kristo
uri lwendoni hafha Dallas na u mona.

12 Ngauralo, matshelo nga masiari, ndi elekanya, nga hafu u
bva kha iri ya vhuvhili, ndi ḓo vha ndi khou amba Mulaedza
wa vhuevangeli. Huno-ha ra ya u rabelela vhathu vhoṱhe vha
lwalaho, dobani garaṱa dza thabelo na zwithu zwo salaho nga
mafhelo a vhege, huno ni vha rabelele vhoṱhematshelo.
13 Zwino thero yangamadekwana a ṋamusi i tou nga ḽitambwa,
lwa tshikhalanyana. Huno ndi khou ya u lingedza u dzhenisa
vhanzhi madekwana a ṋamusi u ya nga hune nda kona, kha u
rabelela vhalwadze. Ḽiṅwalwa ḽanga ndi, “ni so ngo ofha, ndi
Nṋe,” ndi Yesu a no khou amba. Thero yanga ndi: Vhuṱanzi
Lwanzheni.
14 Tshifhinga tshi nga vha tsho vha tsho no ṱuwesa nga masiari,
ḓuvha ḽi nga vha ḽo vha ḽi tshi vho kovhela musi hezwi zwi tshi
itea, huno-ha ḽi nga vha ḽo vha ḽi ḓuvha ḽi fhisaho u tou fana na
zwine ḽa vha zwone ngomu hafha.
15 Tshirothodzi tsho tshinyala, huno vha khou shumana nazwo.
Ndi ngazwo ndo shandukisa thero yanga nnḓa hafho, zwe nda
vha ndi tshi khou ya u amba ngazwo, uri ndi kone u ṱavhanya,
uri ni si dzule mufhisoni u nga ho uyu.
16 Hoyu murei wa khovhe muhulu, murahu ha musi o vhona
zwe a vha a nazwo ḓuvha ḽoṱhe, o vha a tshi khou lavhelesa Yesu
kha vhushumeli Hawe vhuhulu.
17 Ndo vha ndi tshi nga zwi funa u tshila nga iḽo ḓuvha, u Mu
tevhela. Fhedzi, ni a ḓivha, ndo takala ngauri ndi kha ḓi vha
na tshikhala tsha u ita zwithihi, u Mu vhona a tshi ita zwithu.
Huno ndi zwihulu u Mu lavhelesa ṋamusi u fhira zwiḽa. Ndi na
lutendo luhulu Khae zwino, nahone ndi a kona u vha na lutendo
luhulu zwino u fhira lwe nda vha ndi tshi nga nalwo zwiḽa,
ngauri ro no vha na miṅwaha ya zwigidi zwivhili ya u ṱola uri
Mafhungo maḓifha ndi one. Huno nga murahu ha miṅwaha ya
zwigidi zwivhili, U kha ḓi vha a tshilaho, a tshi ita sa zwe A ita
murahu ngei, ngauralo ri na fulufhelo ḽihulu na mutheo muhulu
wa lutendo u fhira zwe vha vha nazwomurahu ngei.
18 Ngauri, O vha a tshi sokou vha Muthu a monaho a tshi ralo u
tenda kha ḽa uri—ḽa uri O rumiwa ngaMudzimu nahone uMurwa
wa Mudzimu, nahone Mudzimu o vha a tshi khou khwaṱhisedza
Ipfi Ḽawe ḽo fulufhedziswaho ḽa iḽo ḓuvha, nga Ene, huno vha
vha na mbuno ya u zwi timatima. Vhorathioḽodzhi, vho vha vha
khou ralo! Huno ni a zwi vhona uri zwo vha zwi zwithu zwi
ṱungufhadzaho, zwo vha zwi tshi ṱungufhadza ngangoho, ngauri
avho vhorathioḽodzhi vho vha vha tshi nga tenda Izwo arali
Mudzimu a so ngo pofudzamaṱo avho. Bivhili yo ralo.
19 Huno no vha ni tshi zwi ḓivha uri O fulufhedzisa uri U ḓo
dovha a pofudza maṱo avho ṋamusi, uri vha si Zwi vhone? Vha
ḓo vha “vhadzia u thanyesa, vha ḓi-kukumusaho, vhafuni vha u
ḓiphina u fhira vhafuni vha Mudzimu, vhavunḓi vha mulanga,
vhapomoki, vhasumeleli, vhavhengi vha vhavhuya; vha tou vha

na tshifanyiso tsha unga vha ofha Mudzimu, fhedzi Maanḓa awe
vha tshi a landula.” Pfulufhedziso hafhumurahu kokotolo. Huno
a hu na zwine na nga ita fhedzi u pfela vhathu vhuṱungu, huno
maṱo avho o pofudzwa kha ḽino ḓuvha. NgaMaṅwalo eMudzimu
a a fulufhedzisa uri a ḓo vuledzeya kha ḽino ḓuvha, kha ino
awara, nahone ro lavhelesa khao na u a sedza. Huno zwo ralo
vhathu vha lavhelesa, huno vha dzungudza ṱhoho dzavho nahone
vha ṱutshela kule nazwo, vha ri, “A thi Zwi vhoni.” Ndi zwithu
zwi ṱungufhadzaho, fhedzi Maṅwalo a tea u vuledzeya. Zwi tea
u vha nga heyo nḓila.
20 Ngauralo havha vhafunziwa vho nangiwa nga Mudzimu.
Naa no zwi vhona, Yesu o vha vhudza, “Musi shango ḽi sa athu
u sikiwa,” O vha nanga, nahone vho vha vha mbeu yo tiwaho ya
Mudzimu. Ndi ngazwo musi khakhathi dzi tshi ḓa, huno vhathu
vha vhonala vhunga vha na Yesu khuḓani, kha mbudziso, vho
vha vha si na mbudziso. Vho vha vha sa zwi pfesesi, fhedzi vho
vha vho ḓivhudza u sa ḓivha tshiṅwe tshithu-vho fhedzi Ene.
“Iwe uwoṱhe u na Ipfi ḽa Vhutshilo.” Huno vho vha vho ḓivhudza
u dzula Naḽo, ngauri vho vha vho telwa iyo ofisi.
21 Huno zwo ralo ṋamusi, uri vhanna na vhasadzi, vho telwaho
Vhutshilo Vhu Sa Fheli, vha ḓo ḓa kha Vhutshilo Vhu Sa Fheli.
“Vhoṱhe vhe Khotsi vha Nṋeya vhone vha ḓo ḓa kha Nṋe.” Iḽo
ndi Ipfi Ḽawe, nahone izwo zwi nga si kundelwe. Ndi—ndi Ipfi
ḽa Mudzimu.
22 Huno zwino ri vhona havha vhafunziwa, vhe vha vha na
muṱangano muhulu ḽiya ḓuvha, nnḓa luvhanḓeni luhulu thungo
ha thavha. Huno Yesu o vha vhudza, “Zwino welani lwanzhe,
phanḓa Hanga.” Huno O vha a tshi khou ya thavhani, a eṱhe,
u rabela. Huno havha vhafunziwa, murahu ha musi vho ṱangana
na dzikhonani, ndi a humbulela uri vho ḓipfa hani.
23 Ngauri, u ṱangana na dzikhonani, huno-ha wa tea u
fhambana na dzikhonani; nga tshifhinga tshine na thoma u
ḓowela, zwenezwo na tea u onesa. Huno izwo ndi makwasha
mbilu kha nṋe, u mona na lushaka, u mona na shango, ndo
ṱangana na dzikhonani huno nda vha sia, ni tshi ḓivha uri hu na
vhanzhi vhane a ni tsha ḓo dovha na vha vhona u swika ni tshi
ṱangana navhoKhaṱhuloni. Ndi zwithu zwi vhavhaho.
24 Ndi nga ndi a vhona gungwa, wone—wone muvhili watsho
wo sukumedzelwa kha khunzikhunzi ya lwanzhe. Huno hu nga
vha hu Simoni Petro, na zwanḓa zwo dzingindelaho namashaḓa,
we a kokodza gungwa u mona huno a tshi livhisa lwanzhe.
Huno vhoṱhe vho vha vha tshi khou ṱaṱaisa nyonesano kha
avho vha re kha khunzikhunzi ya lwanze. Huno vho vha vha
tshi khou huwelela, “Ni vhuye murahu hafhu nahone ni ḓe na
Muhulisei ni ri ṱolele! Huno ni ḓe ni vhe na iṅwe mvuseledzo; ro
fhaṱutshedzeya nga maanḓa ṋamusi!” Huno dzikhonani ntswa
dzi tshi khou ṱaṱaisa. Huno ha thoma ene u gonya u fhirela

vhafunziwa vhoṱhe, huno a dzula zwavhuḓi tsini na murathu
wawe, Andrea, huno a dzhia mabara.
25 Zwone—zwone zwikwekwete zwa sukumedzelwa phanḓa
nga muya kana nga mabara e vha kokodza. Huno khaṅwe vha
nga vha vho vha vho dzula nga vhavhili kha gungwa, vhavhili
kha iṅwe thungo, huno vha ralo…kana vhavhili kha tshidulo
tshithihi, zwavhuḓi-vhuḓi, khaṅwe hu na mabara a rathi kana
a malo. Vho vha vha tshi kona u kokodza kathihi, huno nga
heyo nḓila vho vha vha tshi kona u fara gungwa ḽa dzingindela
vhukati musi hu na ḓumbu. Zwenezwo, muya u tshi khou
fhefheḓa nga nḓila yo ḓoweleyaho, vho vha vha tshi kona u
takusa alavha, huno vha alavha.
26 A nga vha o vha masiari a u fhisa, nga u lavhelesa Luṅwalo
phanḓa ha hezwi zwithu zwi tshi itea, huno-ha hu nga vha ho
vha ho dzika, ḽi tshi khou fhisa, masiari a u fhisa. Ḓuvha ḽo vha
ḽi tshi khou kovhela. Huno vha ralo, musi vha tshi ela, huno vha
takuwa nahone vha ṱaṱaisa nyonesano kha vhathu, “Ri fulufhela
u ni vhona hafhu tshiṅwe tshifhinga,” musi vha tshi khou ralo u
dzhena lwanzhe. Huno ḓuvha ḽa kovhela, nahone tshedza tsha
madekwana tsha bva, huno nga murahu ha tshifhinganyana
ḽone—ḽone swiswi ḽa tiba.
27 Huno vha nga vha vho vha vho no dzhena kha luvhilo
lwa vhuḓi lwa—lwa u tala, huno uyo ndi mushumo u konḓaho
musi ayo mabara mahulwane a no lemela a tshi ngwandamela
lwanzhe. Huno vhoṱhe vho—vho vha vha vharei vha khovhe,
nahone vhanna vhahulu vha nungo, vho no ḓowela lwanzhe.
Huno-ha musi vho lavhelela Yesu uri a dzhene kha gungwa uri
a vha tevhele, nga u ṱavhanya. Ngani, vha bvela nnḓa afho,
huno vha nga vha vho endanyana; vho phusha gungwa, huno vha
ḽi takusa.
28 Khaṅwe Yohane muṱuku a nga vha ene o thomaho u amba,
ngauri o vha a ene muṱuku kha itsho tshigwada. Huno hu nga
vha hu ene we a ri, “Ndi khou thoma u neta. Kha ri endenyana.
Imaninyana, a ri tei u dzhaha. Ha athu u bvelela, ngauralo ri nga
ralo u lindelanyana huno ri wanemufemowa vhuḓiwamuya.”
29 Hunomusi o dzula henefho ṱhoho yawe yo kotamiselwa fhasi
zwiṱuku, a nga vha o thoma muṱangano wa vhuṱanzi. Huno izwo
ndi zwone zwine nda khou ṱoḓa u amba ngazwo. Hu nga vha
hu ene o thomaho u takuwa, huno a ri, “Vhakomana, hu si na
ndavha na zwine vhathu vha amba, na uri muṅwe ha ṱoḓi u zwi
tenda hani, ndi na vhuṱanzi ho fhelelaho zwino, nga murahu ha
ṋamusi, uri a ri khou tevhelela muthu wa khole-khole. A ri khou
tevhela tshiṅwe tshithu fhedzi Mudzimu, ngauri a hu na muthu
ane a nga ita zwe A ita ṋamusi nnḓani ha musi hu Mudzimu. Ni
a ḓivha, musi A tshi dzhia ayo makontsi huno a a paḓukanya,
nahone a kanzwa avho vha zwigidi zwiṱanu afho, izwo ndi
zwithu zwi mangadzaho nṋe. Hu nga vha ho vha hu na mbudziso

u swika ṋamusi,” zwino ndi khou tou dovholola vhuṱanzi hawe
nga nḓila ya hone, “fhedzi izwo zwo ḽi dzudzanya.”
30 A ri, “Ndi a elelwa miṅwaha yo fhiraho. Ndo vha ndi
tshi dzula tsini na Yorodane. Huno ndi a kona u elelwa, sa
mutukana muṱuku, vha vhuḓi hani, mme wa Muyuda vho vha
vha tshi nkhwala, nga masiari, huno vha mmbeya kha zwirumbi
zwavho nahone vha ndzungudza, nnḓa kha sofa, musi maluvha
a tshi khou fhufhuma thungo ha khunzikhunzi dza Yorodane.
Huno vho vha vha tshi lavheles sogani, afho he vhathu vhashu
vha fhiriswa nga henefho sogani. Vho vha vha tshi mmbudza
zwiṱori zwa Bivhili. Tshiṅwe tsha tshiṱori tshihulu tshine nda
tshi elelwa, tsho vha tsha musadzi wa Sunema nahone musi
lushie lwawe luṱuku lwo fa, huno—huno muporofita a vusa
hoyu mutukana muṱuku o fa. Itsho tsho vha tshi tshiṱori tshi
kwamaho.
31 “Fhedzi tshiṅwe tsha zwiṱori tshi kwamaho nga maanḓa,
tshemme vho vha vha tshi mmbudza, vho vha vha tshi ri, ‘Zwino,
Yohane, u kha ḓi vha mutukana muṱuku; fhedzi ndi khou ṱoḓa
u tshi elelwa, musi u tshi aluwa, uri, Yehova muhulu o bvisa
vhathu vhashu Egipita, nahone ro fhira kha heḽo soga seli afho
ha mulambo. Huno lwa miṅwaha ya fuiṋa yoṱhe, vho tshimbila
sogani, hu si na fhethu ha u wana zwiambaro, nahone hu si
na fhethu ha u ḽa. Huno Mudzimu a nisa vhurotho vhu tshi
bva ṱaḓulu, vhusiku vhuṅwe na vhuṅwe, huno a kanzwa vhathu
vhashu ngei sogani, ngauri vho vha vha kha nḓilani yamushumo,
vha tshi khou tevhela Yehova muhulu. Huno zwino, ḽiṅwe
ḓuvha, Yehova u khou ya u itwa ṋama fhano kha ḽifhasi, kha
tshivhumbeo tshaMuthu,U ḓo vhidzwaEnemuḓodzwa,Mesia.’
32 “Huno ndi elelwa,” o vha a tshi ralo u ri, “sa mutukana
muṱuku, muhumbulo wa mutukana wanga muṱuku wo vha u
tshi wanulusa hani izwo, u lingedza u wanulusa, ‘Mudzimu o
kanzwa hani avho vhoṱhe, vhathu vhamiḽioni mbili na hafu, ngei
sogani? O wanisa hani vhurotho hoṱhe?’ Huno ndo vha ndi tshi
dzulela u vhudzisa mma, ‘Mma, O ralo, naa—naa Yehova u na dzi
oveni nnzhi khulu ngei nṱha lutomboni, huno O vha a tshi baka
vhurotho hoṱhe, huno a gidima nga madekwana a vhu vheya
hone—hone mudavhini, u itela vhathu, nahone lutombo luhulu
lwaYehova lwo ḓala nga oveni?’ Vho vha vha tshi ri, ‘Hai, murwa,
u muṱuku kha u pfesesa izwo. Ni a vhona, Yehova ndi Musiki. Ha
ṱoḓi oveni. U sokou amba, huno Ipfi Ḽawe ḽa vhonadzwa musi A
tshi amba. Ndi ene Yehova muhulu, nahone U sokou zwi amba.
HunoVharuṅwa vha zwi ḓisa fhasimudavhini, u itela vhathu.’
33 “Huno ṋamusi, musi ndi tshi Mu vhona o ima afho, naa no
dzhiela nzhele mbonalwo iḽa kha tshifhaṱuwo Tshawe? Ho vha
hu si na u timatima muhumbuloni Wawe. Nda gonya murahu ha
tombo, huno nda Mu lavhelesa musi A tshi dzhia vhurotho huno
a vhu ṅwata, huno a vhu ṋetshedza kha…Vhashumeli Vhawe,
riṋe, uri ri vhu kovhe vhathuni. Huno-ha musi A tshi dovha u

vhu ṅwata, uvho vhurotho ho vha ho fhelela hafhu. Nahone O
ita izwo lu na tshivhalo, u swika muṅwe na muṅwe a tshi fura,
huno ho vha hu mithatho, yo ḓala, vha dzhia. Ndi a zwi ḓivha uri
uyo hu nga si vhe muṅwe fhedzi Yehova, ngauri O ita u fana na
zwe Yehova a ita. Yehova a eṱhe ndi ene ane a nga sika. Huno ndi
a zwi ḓivha uri uyo Munna a si muthu wa khole-khole. Hu tou
vha naMusikimuthihi fhedzi, huno uyo ndi Yehova. Huno zwino,
kha zwithu zwoṱhe zwe nda vhona, izwo zwompfusha.
34 “Zwino ndi khou ṱoḓa ni tshi ḓivha uri mbilu yanga ndo i
kumedza lwo fhelelaho, nahone ndi a tenda lwo fhelelaho uri A si
muporofita zwawe. U muporofita, fhedzi U ya fhira muporofita.
Ha tshiṅwe tshithu fhedzi Yehova Mudzimu o dzula vhukati
hashu, ngauri O sika vhurotho, nahone U na maitele a Yehova.
Ngazwo A tshi ri, ‘Arali Nda sa ita mishumo ya Khotsi Anga,
zwenezwo ni so ngo Ntenda; fhedzi arali Nda ita mishumo ya
Khotsi Anga, na kundelwa u Ntenda, tendani mishumo, ngauri
i ṱanziela Nṋe nahone ya amba uri ndi Nṋe Nnyi.’ Zwi vhonala
vhunga vhathu izwo vho zwi vhona, zwo leluwa.”
35 Huno Yohane o vha o fusheya uri O vha a Mesia, Ene
we Yesaya a ri, “Kha riṋe Murwa o bebiwa, nahone Dzina
Ḽawe u ḓo vhidzwa Mulamuleli, Mukololo wa Mulalo, Mudzimu
wa Maanḓa, Khotsi wa Lini na lini.” Huno Yohane o vha o
fusheya nga zwe a vhona. Muṱhannga muṱuku a tshi khou ṋeya
vhuṱanzi hawe.
36 Nga tshenetsho tshifhinga, Simoni Petro a ri, “Zwo luga,
zwino, lwa minitinyana. Arali ri tshi khou ya u fara muṱangano
wa vhuṱanzi, ndi tama u vha na zwine nda amba. Ni a ḓivha,
ndo vha ndi tshi timatima zwithu zwoṱhe, musi Andrea murathu
wanga, o ya ho kha mvuseledzo ya muporofita Yohane, we a
ṱanziela uri Mesia u khou ḓa nahone u ḓo Mu ḓivhadza. Huno
ndo vha ndi tshi khou timatimanyana zwe Andrea a mmbudza,
ngauri ndo pfa zwiṱori zwoṱhe nga u fhambana zwa Mesia na
zwiṅwe.
37 “Fhedzi vhoinwi vharathu noṱhe ni a elelwamukalaha khotsi
anga. Dzina ḽavho ho vha hu Yonasi. Huno ni a vha elelwa, uri
vho vha vha mutendi a fulufhedzeyaho hani. Ndi elelwa hani
mme anga na baba, na riṋe roṱhe, musi ri tshi khou rea uri ri kone
u tshila, huno ri si fashe khovhe na nthihi; ro vha ri tshi khou
ṱoḓa vhurotho, nahone ro vha ri tshi ralo hani u gwadama fhasi
huno ra rabela Mudzimu, ‘Ri konise ri fashe ṋamusi, Mudzimu,
uri ri kone u rengisa khovhe dzashu, huno ra badela zwikolodo
zwashu, ri wana zwiḽiwa zwa u ḽa.’ Huno ro vha ri tshi ralo u ya
lwanzheni, hu na maḓumbu, huno ra lingedza u—u livhana na
hayo maḓumbu.
38 “Huno baba, ndi a kona u vhonammvi dzavho dzo ṋembelela
namuṱana, ḽiṅwe ḓuvhamusi vha tshi dzula kha lufhafhalwa lwa
gungwa huno vha amba na nṋe, vha tshi ri, ‘Simoni, u murwa

wanga muhulwane. U ya ḓivha, ndo dzulela u tenda, Simoni,
uri ndi ḓo vhona Mesia. Vhathu vhashu vho lavhelesana Nae u
bva ngei Edeni. Nahone ri na vhuṱanzi uri U khou vhuya, hu si
na ndavha uri lini. Izwo zwo itea miṅwaha ya zwigidi zwiṋa yo
fhiraho, ni ralo. Fhedzi ndi a tenda uri Mesia u ḓo ḓa. Nahone
Muyuda muṅwe na muṅwe o tenda uri u ḓo vhona Mesia kha
murafho wawe. Ndi fulufhela u Mu vhona kha murafho wanga.
Fhedzi zwi vhonala unga, zwino ndi khou aluwa, ndi tea u imisa
lwanzhe, huno ndi tshi khou ralo wana maṱungu na vhuṱungu
hanga, a thi nga koni uMu vhona nga tshifhinga tshanga. Fhedzi
khaṅwe u ḓo ralo, murwa wanga.
39 “‘Huno ndi khou ṱoḓa u u pfumbudza kha Maṅwalo.
Murwa, phanḓa ha musi Mesia a tshi bvelela vhuponi, hu ḓo
itea zwithu zwo fhambanaho, zwithu zwo fhambanaho zwi si
zwavhukuma, ngauri Saṱhane izwo u ḓo zwi ita, u itela u
tshinyadza ṱhuṱhuwedzo ya Mesia wa vhukuma musi A tshi
ḓa.’” Zwo dzulela u vha nga yeneyo nḓila; zwi kha ḓi vha nga
yeneyo nḓila.
40 Huno-ha ri wanulusa, a ri, “Ndi a elelwa vha tshi
nkuvhatedza, vha ri, ‘Murwa, hu tou vha na nḓila nthihi ine wa
ḓo kona u ṱalusa uyo Mesia. Zwino ro no fhedza miṅwaha ya
maḓana ri si namuporofita. Maḽiaxe o vhamuporofita washuwa
u fhedza. Izwo zwo itea miṅwaha ya maḓana maṋa yo fhelaho, a
ri athu u vha na muporofita. Fhedzi elelwa, Mushe o ri vhudza,
kha Maṅwalo, uri, musi Mesia a tshi ḓa, U ḓo vha muporofita,
musi A tshi bvelela vhuponi. Riṋe Vhayuda ro funzwa u tenda
muporofita. Huno lwendo lwa Mesia kha ḽifhasi lwo ambiwa
nga Ipfi ḽa Mudzimu, uri O ri fulufhedzisa. Huno Ipfi ḽi dzulela
u ḓa kha muporofita, nahone muporofita a khwaṱhisedza iḽo
Ipfi. Izwo u so ngo vhuya wa zwi hangwa, murwa! Hu nga vha
na zwithu zwihulu zwi no vuwa, hu nga vha na mafulufulu
mahulu na—na zwithu zwihulu. Fhedzi elelwa, Mesia u ḓo vha
muporofita, ngauri ri a zwi ḓivha uri Mudzimu ha shandukisi
nḓila Yawe, huno O ri Mesia u ḓo vha muporofita. Ngauralo
elelwa, murwa, vhaporofita ndi havho vhane vha vha na Ipfi ḽa
Murena. HunomusiMesia a tshi ḓa, U ḓo vhamuporofita.’
41 “Ndi kha ḓi kona u pfa zwanḓa zwavho,” vha ri Simoni,
“musi vha tshi khou nkuvhatedza. Huno Andrea o vha o ima
henefho a tshi khou ṱanzwa mbule, nga itsho tshifhinga. U ya
zwi elelwa, Andrea?”

“Ee, Simoni, ndi—ndi a zwi elelwa.”
42 “Huno Andrea a tshi lingedza u mmbudza uri hoyu Yohane
o vha a muporofita. Ndo vha ndo fareledzeya nga zwiṅwe, ndi
tshi khou tea u rengisa khovhe na zwiṅwe. Ngauralo-ha khotsi
ashu zwi na miṅwaha vho lovha, fhedzi ndo dzula ndo fara izwo
muhumbuloni; baba vho ri, ‘Hoyu Mesia u ḓo vha muporofita a
ṱaluseyaho nga Luṅwalo, nahone a tho ngo zwi hangwa, ngauri

ndi Ipfi ḽa Mudzimu ḽo ambiwaho. Huno iḽo Ipfi ḽo dzulela
tshifhinga tshoṱhe u ḓa kha vhaporofita; vhane vha ḽi ṱalusa,
kana u vhonadza zwo fulufhedziswaho kha itsho tshikhathi.’”
43 Huno zwino Simoni, “Ḽiṅwe ḓuvha,” a ri, a ri, “u ya ḓivha,
Andrea o nkhumbela uri ndi ye muṱanganoni. Huno nda tsela
fhasi henefho kha muṱangano he hoyu Muṱhannga, Yesu, o vha
a hone. Huno ndo pfa phungo dzoṱhe dzo fhambanaho. Ho vha
hu na Yesu o vuwaho, phanḓa Hawe, we a fulufhedzisa u vha
tshiṅwe tshithu tshihulu, a rangaphanḓa vha maḓana maṋa
huno vhoṱhe vha lovha, na zwiṅwe. Ndo dzhia unga ndi muṅwe
wa vho raloho, a namafulufulumahulu amvuseledzo, kana iṅwe
dinomineisheni khulu ye vha vha vha tshi khou ya u ita. Fhedzi
ḽiṅwe ḓuvha nda elekanya uri ndi ḓe na Andrea hafha, murathu
wanga.”
44 Huno ndi a limuwa, nga tshenetsho tshifhinga, gungwa ḽa
thoma u dzinginyea. Muṅwe muthu a thoma u huwelela, huno a
ri, “Dzula fhasi! Ni so ngo tepisa gungwa. Imaninyana. Dzulani
ni dzike.”
45 Huno a ri, “Ni a ḓivha, musi ndi tshi tsela fhasi hafho
huno nda livhana na tshifhaṱuwo Tshawe, lwa u tou thoma, O
nndavhelesa tswititi maṱoni nahone a mmbudza dzina ḽanga. O
vha a sa athu u mmbona. Ho ngo nnḓivha fhedzi, fhedzi O ḓivha
na vhaḽa khotsi anga muvhuya wa kale, vhe vha mpfumbudza
Maṅwaloni. Huno nda zwi ḓivha uri Uyo ndi Mesia. Izwo zwa
mpfusha, henefho. Zwo vha zwenezwo. Izwo zwo lugisa zwoṱhe,
kha nṋe.”
46 Hu nga vha hu Fiḽipi we a ri, “Ndi nga amba-vho ipfi afha?”
Zwino a ri, “Mukomana Nathaniele, izwi zwi so ngo u vhaisa;
ngauri, u ya zwi ḓivha uri ro guda maṅwalwo lwa miṅwaha na
miṅwaha, uri Mesia u ḓo vha nga nḓila-ḓe. Fhedzi musi ndi tshi
Mu vhona a tshi ita izwo, ndo takuwa nda ya kha khonani yanga
hafha, Nathaniele. Hunomusi a tshi bvelela…”

Nathaniele a ri, “I ri ni ndi zwi ambe. I ri ni ndi zwi ambe.”
47 Oo, ni a ḓivha, hu na tshiṅwe tshithu musi Yesu o ni itela
tshiṅwe tshithu, ni—ni nga si dzudzanyeye, ni ḓo tea u zwi amba,
iṅwi muṋe. Naa a si zwone? Arali hu zwithu zwavhukuma, ni ḓo
tou tea u zwi amba. Musi A tshi nnḓadza nga Muya Mukhethwa,
ndi ṱoḓa u amba ngazwo. Ndi khou ṱoḓamuṅwemuthu a tshi zwi
ḓivha. Hu si muṅwe muthu a tshi zwi amba; ndi khou ṱoḓa u zwi
amba, nṋe muṋe.
48 Huno nda sokou limuwa, Nathaniele a vha na mafulufulu
nahone a ri, “U ya ḓivha, ndi tama u amba hezwi. Ndo vha
ndi tshi u timatima zwiṱuku, Fiḽipi, musi u tshi mmbudza. Ndo
u vhudzisa, ‘Naa hu nga vha na tshivhuya tshine tshi nga bva
Nazareta?’ Huno wa nṋeya phindulo ya khwiṋe ine muthu a nga
vhuya a vha nayo, ‘Iḓa huno u vhone.’” Izwo zwi a shuma ṋamusi.
Ndi zwone. Ni so ngo dzula hayani na sasaladza. Iḓani, ni

wanuluse nga iṅwi muṋe, ni a vhona. “A ri, ‘Naa hu na tshivhuya
tshine tshi nga bva Nazareta?’ A ri, ‘Iḓa huno u ḓivhonele.’ Huno
u ya ḓivha zwe wa mmbudza.
49 “Huno musi ndi tshi swika Vhuhoneni Hawe, huno A
mmbudza uri ndi ‘ene—ene Muhevheru, Muisiraele, nahone ndo
vha ndi muthuwa u fulufhedzeya,’ nda zwi ḓivha.
50 “Fhedzi ndo dzulela u ḓivhudzisa, ‘Zwi nga ralo hani?’ U
vhonala sa muthu zwawe. Ndo vha ndi tshi khou lavhelela Mesia
a tshi tsa nga bada ya musuku a tshi bva ngei Ṱaḓulu, a tsela
kha dinomineisheni khulwane hafha, Yerusaḽema, a bvela nnḓa
a ri, ‘Kaefa, Ndo swika.’ Fhedzi vha wanulusa, O bva Nazareta,
kha muṱa u ṱungufhadzaho; na dzina ḽitswu murahu Hawe,
sa ‘ṅwana wa khangamutupo.’ Khoyu O vha o ima henefha, o
ambara zwiambaro zwo ḓoweleyaho, a sa fani na tshifhe kana
muṅwemuthu; a tshi tou vha muthu zwawe. Huno nda elekanya,
musi ndi tshi swika hafho nṱha, ‘Uyo a nga vha hani Mesia? O
ambara nguvho ya kale, O i ambara u bva hanani Hawe, huno
yeneyo nguvho nthihi o i ambara henefho; huno mavhudzi Awe o
ṋembelela namuṱanaWawe. Nahone u tou fana namuthu zwawe
wa tshiṱaraṱani.’
51 “Huno A nndavhelesa kha tshifhaṱuwo, nahone a ri, ‘Phanḓa
hamusi Fiḽipi a tshi u vhidza,musi u fhasi hamuri, Ndo u vhona.’
Izwo zwa mpfusha. Ndo zwi ḓivha, nga Ipfi, uri o vha a Mesia.
Uyo o vha a Ene.”
52 Huno gungwa ḽi nga vha ḽo dzinginyea, nahone muṱangano
wa vhuṱanzi wo vha u tshi khou ya phanḓa. Oo, vho vha vha kha
tshifhinga tsha vhuḓi hani, nnḓa lwanzheni henefho, vha tshi tou
vha na tshifhinga tsha vhuḓi.
53 Andrea a ri, “Ndi tama u amba zwiṅwe zwithu zwo
akhamadzaho lwa tshifhinganyana. Ni a elelwa musi ri—ri tshi
khou tsela fhasi ngei Yeriko? A ri, ‘Ri tea u gonya nṱha; Ndi
khou tea u ya Samaria.’ Ngauralo, A gonya Samaria henefho
kha ḓorobo ya Sikhara, musi A tshi ri ruma roṱhe uri ri yo renga
zwiḽiwa ngei ḓoroboni.”
54 “Oo, ee, izwo ndi a zwi elelwa, zwovhuḓi!” Vhoṱhe, “Ee, ee!”
Gungwa ḽo vha ḽi tshi khou dzunguluwa, muṅwe na muṅwe a
na vhuṱanzi ha vhuḓi phanḓa ha musi mvuseledzo yo no fhela.
Ngauralo vho vha vho fara hoyumuṱanganowa vhuṱanzi.
55 Huno a ri, “Ee, huno ni a elelwa uri ro redzemuwa, huno,
ra mangala, ra vhona Muhulisei a tshi khou amba na phombwe
yo swaiwaho. ‘Oho-ho,’ ra elekanya, ‘izwo zwo vhifha. Mu
lavheleseni nnḓa afho u khou amba na uyu musadzi muswa.
Huno o ri pandela, huno khoyu U nnḓa afha u na uyu musadzi
wa phombwe vho dzula afha.’ Elelwani, ro vha ro imamurahu ha
zwiṱaka, huno ra thetshelesa nyambedzano yavho.
56 “Huno ra Mu pfa a tshi ri khae, ‘Musadzi, ṱuwa u yo dzhia
munna wau huno u ḓe fhano.’

57 “Huno ra ri, ‘Zwo luga, ri nga vha ro khakha, khaṅwe
musadzi uyu o vha o maliwa nga nḓila yone.’
58 “Huno a Mu lavhelesa kha tshifhaṱuwo, nahone a ri, ‘Muṋe
wanga, a thi na munna.’
59 “Ni a elelwa uri mbilu dzashu dzo kundelwa hani? ‘Mesia
washu muhulu ane ra mu fulufhela, khoyu o gavhiwa kha
mazwifhi, o wanala, ngauri O ri, “iya u yo dzhia munna,” huno
o ṱanziela uri ha na munna. Zwino zwo Mu vhuyela.’ Ni a elelwa
uri ro lavhelesa hani ro akhamala, nahone ri si tshena na zwa
u amba?”

“Ee, ndi a zwi elelwa.”
60 “Huno ni a elelwa maipfi o tevhelaho? O ri, ‘Iwe wo amba
ngoho, ngauri wo no vha na vhaṱanu, nahone ane wa khou dzula
nae zwino a si wau.’ Oo, ni a elelwa muṱangano wa vhuṱanzi
murahu ha tshiṱaka? Nṋe-nṋe!” Ni a vhona, ni nga si Mu mone.
Ndi Mudzimu. “Oo,” Simoni a ri, “izwo zwi tou vha…” Andrea
a ri, “Izwo zwo ita mpfusha.”
61 Batholomio a ri, “Imaninyana, ndi ṱoḓa u amba vhuṱanzi.
Ndi nga zwi ita, vharathu?”
62 “Oo, zwo luga, ndi a kholwa u nga ralo, ri na tshifhinga
tshinzhi. Ha athu u bvelela, ngauralo ri ḓo tou ela nga zwiṱuku.
Ambai, Batholomio, ṱanzielai.”
63 “Zwo luga, tshiṅwe tsha zwithu zwihulu kha nṋe. Ni a elelwa
khaladzi ashu fhasi afho Yeriko, a vhidzwaho Ribeka?”

“Ee.”
“Hunomunnawawe u na vhengele ḽa zwiḽiwa fhasi afho.”
“Oho-ho.”

64 “Huno—huno o vha a ramabindu, nahone dzina ḽawe ndi
Saxeo.”

“Ee, ee, ndi a mu elelwa zwa vhuḓi.”
65 “Ni a elelwa, o vha a—o vha a muṅwe wa khaladzi dzashu.
O tenda kha Murena, nahone o vha a tshi ofha uri Saxeo u ḓo
litsha zwa fhira a so ngo ṱanganedza Yesu. Huno, oo, Saxeo o
vha a khonani ya vhuḓi ya tshifhe nṱha afho. Huno o vha a
tshi khou rabela uri tshiṅwe tshithu tshi iteye uri maṱo awe a
vuleye, nahone a limuwe uri uyu o vha a Muhulisei, iḽi ḽo vha
ḽi Ipfi ḽa Mudzimu ḽo khwaṱhisedzwaho, ḽo itwa ṋama vhukati
hashu. Huno ra lingedza u mu vhudza…mu vhudza uri Yesu wa
Nazareta o ḓivha hani zwiphiri zwambilu, zwi tshi sumbedza uri
O vha a Ipfi, ngauri Ipfi ḽi ṱalukanya ngelekanyo dzambilu.
66 “‘Maloto,’ a ri, ‘Ndi tenda tshifhe. Zwine tshifhe a amba
zwo eḓana.’ Ngauri u wela fhasi ha dzoṱhe—ha mbekanyo dzoṱhe
dza ḓorobo, miraḓo ya tshumelo ya Kiḽaba na zwiṅwe zwoṱhe,
ni a ḓivha, ngauralo a…zwi tshi mu konḓela u litshedza kha
izwo. Ngauralo Ribeka o ri humbela uri ri rabele, uri ri rabele.

Huno tshifhinga tshoṱhe ri tshi dzhena kha thero ya uri O
vha a muporofita, o vha a tshi ri, ‘Maloto! Tshifhe u ri, “Ndi
Belesebelu. U tou vha diabolo. U ita izwo nga maanḓa a diabolo.
Huno U tou vha muvhali wa muhumbulo. Ndi zwenezwo fhedzi.
A hu na tshithu khazwo.” Ngauralo a hu na zwithu zwo raloho
kha ḽino ḓuvha; a ri athu u vha na muporofita lwa miṅwaha
ya maḓana. Huno-ha uyo Muṱhannga a nga ralo hani, ha na na
garaṱa ya vhuḽedzani, A nga vha muporofita hani? Oo, a hu na
nḓila ya uri A vhe zwenezwo!’
67 “Fhedzi, ni a ḓivha, Ribeka a isa phanḓa na u farelela,
mufumakadzi wawe, nahone a tshi rabela. Huno maṅwe
matsheloni musi Yesu a tshi khou dzhena ḓoroboni, zwo luga,
huno ri wanulusa uri, Ribeka o ri vhudza uri Saxeo o bva o ya
hone—hone tshiṱaraṱani, u ya u Mu vhona. Ngauralo o vha a sa
tendi uri Ndi muporofita, ngauralo a ri, ‘Ndi ḓo Mu lavhelesa
zwavhuḓi,’ o ṱanziela hani kha riṋe ngei vhengeleni ḽa zwiḽiwa
ḽiṅwe ḓuvha musi ri tshi khou ḽa. Ngauralo a gonya muhuyu,
huno a ri, ‘Ni a ḓivha uri mini, ndi ḓo ralo u ḓidzumba nṱha
hafha uri A si mmbone. Ndi muṱhannga mupfufhi, zwo ḓiralo,
mupfufhi nga maanḓa. Huno ndi nga si kone u Mu vhona fhasi
hafho, gogoni, ngauralo ndi ḓo tou gonya nṱha hafha kha muri.’
Huno a swika hune mavhili—matavhi mavhili a ṱangana, huno a
dzula henefho, tsini na haya matavhi.”
68 Afho ndi fhethu ha vhuḓi ha u dzula na guda zwavhuḓi
hafhu. Ndi henefho hune nḓila mbili dza ṱangana, yaṋu na ya
Mudzimu; kuhumbulele kwaṋu. Izwo ndi zwithu zwa vhuḓi, u
zwi elekanya hafhu.
69 “Ngauralo a ri, ‘Ni ya ḓivha mini, A nga vha a muporofita.
A nga vha o ralo u bva tsha kale. Zwi nga konadzea nda vha
ndi khou khakha. Ngauralo ndi ḓo ni vhudza, ndi ḓo tou Mu
lavhelesa zwa vhuḓi; huno Ha nga ḓo nnḓivha. Ngauralo ndi ḓo
tou kokodza maṱari oṱhe nahone nda a kokodza nga u rali, u
mona na nṋe, huno ndi ḓo ḓidzumba uri A si kone u mmbona
na luthihi. Huno ndi ḓo Mu lavhelesa musi A tshi fhira. Huno
arali A sa vhonali sa muthu ene, ndi ḓo Mu vhudza zwine nda
humbula, ndo dzula nṱha hafha kha muri.’ Ngauralo a lavhelesa,
huno o vha a na ṱari uri a kone u takuwa huno a Mu vhone musi
A tshi bvelela khuḓani.
70 “Huno musi A tshi bvelela khuḓani, a tshi tshimbila
tshiṱaraṱani, ni a ḓivha, a tshi lavhelesa thungo na thungo, huno
vhafunziwa vha tshi ri, ‘Imela thungo. Mpfareleni.’ Huno vhathu
vha na vhana vha lwalaho na zwiṅwe. ‘Mpfareleni, Muhulisei
o neta nga maanḓa; iḽa tshumelo khulu madekwana o fhiraho.
Huno, a tshinga nzhinga, naa ni ḓo ralo u imela thungo na
Mu tendela a fhira. Zwo luga, U khou tshimbila A tshi tsela
ḓoroboni, huno ni ḓo ralo u imela thungo?’ Huno Saxeo o dzula
nṱha hamuri hafha, a tshi lavhelesa fhasi Khae.

71 “Huno Yesu a bvelela tswititi fhasi ha muri, a ima, a
lavhelesa nṱha nahone a ri, ‘Saxeo, itsa afho. Ndi ya hayani na
iwe ṋamusi, u itela tshiswiṱulo.’ Izwo zwo mpfusha. O vha a tshi
zwi ḓivha uri u nṱha hafho, nahone a tshi ḓivha dzina ḽawe, zwe
a vha a zwone. Izwo zwo ḽi ladza. Uyo ndi Mesia, kha nṋe. Ee,
muṋe wanga. Ngauri, ri a zwi ḓivha uri Mesia o vha a tshi khou
tea u ita zwenezwo. Zwo tou ralo. Ngauralo A tea u ya hayani
nae, a ri, iḽo ḓuvha ḽa tshiswiṱulo. Itsho tsho vha tshi tshifhinga
tshihulu hani nandi! Ri a tshi elelwa.”
72 Ni a ḓivha, zwi nga vha zwo itea nga tshenetsho tshifhinga,
muṱangano wa vhuṱanzi wo vha u tshi khou itea. Ni a ḓivha,
havha vhafunziwa nnḓa hafho lwanzheni, vha tshi khou ṱanziela,
hu nga vha ho vha hu huṅwe fhethu hu na swiswi ḽa madekwana,
nṱha ngei mashangoni a devhula, hune Saṱhane a nga vha o
takuwa tshikwarani nahone a lavhelesa fhasi. O lavhelesa kha
uyo muṱangano wa vhuṱanzi, huno a wana uri vho ṱuwa vha si na
Ene. Tshikhala tshawe tsho vha tshi tshenetsho.
73 Ni a vhona, ndi elekanya uri itsho tshikhala tsho vhuya
hafhu, tshi khou ḓi dovholola. Vho vha vho ralo, kha mafulofulo
a mvuseledzo, vho ṱuwa vha si na Ene. Huno ndi a tenda uri
hu na zwinzhi zwine zwa khou itea kha riṋe ṋamusi, zwine,
kha ino awara ya nḓaḓo, na nga murahu ha mvuseledzo khulu
ye ya i ṱalela. Yo phuḓa u mona na shango. Lushaka luṅwe na
luṅwe lwo vha na mvuseledzo yo takuwaho, nahone i tshi duga;
tshumelo khulu dza phodzo; vhathu vha tshi ṱanganedza Muya
Mukhethwa, nga zwigidi zwi na mahumi zwi tshi vhalwa lwa
zwigidi. Huno kha mafulofulo azwo, vhunga avho vhafunziwa
vha tshi khou ṱanziela zwe A ita, “huno, oo, ro Mu vhona a tshi
ita hezwi, nahone ro Mu vhona a tshi ita izwo,” ndi tenda uri ro
ṱuwa sa vhenevho, ri si na Ene.
74 Ro ya kha zwikhala zwihulu zwine—zwine mvuseledzo ya
sumbedzwa. Ro ya kha zwikhala zwa u ita tshelede nnzhi,
zwivhidzo, ri tshi fhaṱa zwifhaṱo zwihulu, fhethu huhulu ha
doḽara dza dzimiḽioni, zwikolo zwihulu, sisiteme dza pfunzo,
na u ita uri dinomineisheni yashu i aluwe. Huno-ha ra vha
na mbekanyamushumo yashu ya vhukomonisi, khanedzano na
vhukomonisi, ndi zwenezwo fhedzi zwine ra amba ngazwo
ṋamusi. Huno tshithu tsha u tou thoma, Saṱhane o ri vhona kha
mbekanyamushumo yashu ya khanedzano na vhukomonisi, kha
mbekanyamushumo yashu khulu ya dinomineisheni, na dzone
dzashu “dziṅwe dza miḽioni,” na zwiṅwe zwinzhi, sa dzine vha
vha nadzo.
75 Huno ro ṱuwa ri si na miṱangano ya kale ya thabelo na
ndovhedzo ya Muya Mukhethwa i tshi vhuya murahu, u swika
mulilo u tshi thoma u dzima. Ni nga huwelela, na lingedza u
ḓisa vhathu kha aḽeṱare, huno vha sokou takuwa vhunga vho
vha vho fa, vha tshi ofha u ḓa. Huno-ha ni humbele vhashumeli
uri vha ḓe vha rabele navho, “Oo, ndi ngani o nkhumbela?”

Huno vha gwadama fhasi henefho, huno ni nga si kone u tou
vha pfesesa. Huno vha ḓo ima henefho lwa miniti i si gathi,
vha ni lavhelesa, huno vha humela murahu vha dzula fhasi kha
zwidulo zwavho. Kha nṋe, mulilo wo ṱuwa! Tshiṅwe tshithu tsho
itea. Thetshelesani! Zwine ra khou ṱoḓa ndi mvuseledzo, ine
vhaitazwivhi, vha lavhelesaho kha Kristo, vha shanduka, vha
gidimela kha aḽeṱare zwanḓa zwavho zwo imiselwa nṱha, vha tshi
huwelela khathutshelo, nahone tshivhidzo tshoṱhe tshi ṋanḓo ya
mulilo, nga vhugala ha Mudzimu.
76 Mafulufulu ashu kha tshikhala tsha u ita uri dinomineisheni
dzashu dzi aluwe, ro fhaṱa zwikolo zwihulu zwa u pfumbudza
vhashumeli vhashu, huno ra vha rumela kule na Mudzimu u
fhira zwe vha vha vha zwone u rangani. Mudzimu ha ḓivhiwi
nga pfunzo. Ha ḓivhiwi nga thioḽodzhi. Mudzimu u ḓivhiwa nga
lutendo. Ni nga si ṱalutshedzeMudzimu.U fhira ṱhalutshedzo.
77 Lavhelesani zwe ya ita, vhathu vha Pentekostaḽa vhe vha
vha vha pentekoste. Vhasadzi vhashu vho luka mavhudzi avho;
vha vho ḓola zwiḓolo. Vhanna vhashu vha khou zwi tendela.
Vhashumeli vhashu vha khou zwi tendela. Vha khou ofha u amba
tshiṅwe tshithu ngazwo. Tshivhidzo tshi ḓo vha pandela arali
vha ralo. Oo, arali ri sa ṱoḓi u kulumagwa ha nnḓu, u bva kha
phuḽuphithi u ya fhasi. Zwi a shonisa. Zwi a ṋengisa.
78 Muṅwemuthu o ḓa kha nṋe, a si kale, huno a ri, “Mukomana
Branham, vhathu vha ya u funa.” Fhedzi a ri, “U dzula u vha
vhaisa, u vhaisa avho vhasadzi, nga u vha namavhudzi mapfufhi
na zwithu zwi nga ho izwo.”

Nda ri, “Bivhili i ri zwi a shonisa uri a vhe nao.”
79 U nyadza munna wawe musi a tshi ralo. Nahone ndi tshiga
tsha vhukuma tsha uri no ṱutshela Mudzimu. Elelwani, kha
malugana na Simisoni, mavhudzi malapfu o vha a tshiga tsha
Vhunazareta tsha uri o ṱutshela shango, o ḓa kha Ipfi ḽa
Mudzimu. Huno musi ni tshi luka mavhudzi aṋu, vhasadzi, ni
landula tshiga tshaṋu tsha Vhunazareta. No ya kha Hollywood
madzuloni a murahu kha Bivhili. Bivhili i ri, “Ni so ngo vheula.”
Ni a vhona, zwi a shonisa, huno vhashumeli a vha ri tshithu
ngazwo.
80 Hoyu muthu o ri kha nṋe, “Ndi ngani u sa litshi avho
vhasadzi?” A ri, “Vha u dzhia sa muporofita.”

Nda ri, “A tho ngo vhuya nda ri ndi muporofita.”
81 A ri, “Vha u dzhia sa zwenezwo. Vha funze uri mpho dza
tshimuya dzi ṱanganedziwa hani huno u ite tshiṅwe tshithu. Wo
vha wo fanela u tshi khou vha funza zwithu zwihulwane, zwithu
zwihulu.”
82 Nda ri, “Ndi nga vha funza hani mbalo ngeno vha sa gudi na
ABC yavho, uri vhutshilo ha vhuḓi vhu tshiliwa hani? Ni khou
ya u zwi ita hani? Ee, tselani kha tshithu tsha u thoma.”

83 Ṅwaha nga ṅwaha, ndi tshi dalela lushaka, huno zwi tou
ṋaṋa tshifhinga tshoṱhe. Hu na tshiṅwe tshithu tsho khakheyaho
huṅwe fhethu, a tshi tshimbilelani na Ipfi. Ngazwo ri sa koni u
vha na mulilo u dugaho wa mvuseledzo. Ri khou ṱoḓa tshifhinga
tsha u kulumaga nnḓu. Mudzimu ha nga vhuyi a ita hezwo u
swika ri tshi vhuya murahu hafhu. Ri khou ṱoḓa tshifhinga tsha
u kulumaga nnḓu.

84 Huno vhoinwi vhanna, ni ḓo ralo u tendela mufumakadzi
waṋu a tshi ita zwithu zwo raloho, a tshi ambara zwipfufhi! Avho
a si Vhamethodisi, Vhabaphuthisi. Izwo ndi zwa Pentekostaḽa,
ndi zwone, “tshifanyiso tsha u nga vha ofha Mudzimu,
Tshikhathi tsha Tshivhidzo tsha Laodekia, tshi tou dudela,”
Pentekoste nga dzina, ndi zwenezwo fhedzi. Pentekoste a si
dzina, ndi tshenzhemo tsha ndovhedzo ya Muya Mukhethwa,
ine ya ṱanzwa vhathu. Ngazwo ri sa vhi na tshumelo
khulu dza phodzo na zwiṅwe, hu na tshiṅwe tshithu tsho
khakheyaho huṅwe fhethu. Ndi Saṱhane, o ri vhona ri tshi khou
lingedza u…

85 “Zwo luga, ri amba tshiṅwe tshithu ngazwo, vha ḓo
shandukisa u vha miraḓo havho.”

86 Elelwani, a ni kwengweledzi Vhakriste. Vhakriste vha a
hwasa. Ndi vhanna na vhasadzi vha Mudzimu, vhane vha imela
Mudzimu, hu si na ndavha zwine muṅwe muthu a amba. A ni tei
u vha luvheledza na u vha kombetshedza, na vha fafadzela na
vha lela nga u ralo. Izwo ndi u alamela, zwimela zwo endiwaho,
a si zwa vhuḓi na luthihi, a zwi nga vhuyi zwa bveledza tshithu.

87 Zwi nkhumbudza, vhunga yone…Hu si kale hu ḓo vha hu
tshifhinga tsha u dzhena zwiṱahani. Ndo vhona zwiṋoni zwiṱuku
ṋamusi, henefho, zwinzhanzha zwiṱuku zwi tshi hwala zwitanda
zwa dzhena zwiṱahani. A zwi nga dzhii tshifhinga tshilapfu
u swika zwi sa athu u kudzela, zwa ita uri makumba azwo
maṱuku a thothonye. Ni a ḓivha, tshiṋoni tshiṱuku tshi nga vha
na tshiṱaha tsha makumba, nahone tshi nga dzula kha itsho
tshiṱaha tshamakumba, huno tsha a rembulusaminiti muṅwe na
muṅwe; tsha dzhia milenzhe yatsho tsha ma rembulusa, nahone
tsha dzula henefho. Zwino, arali tsha tendela ayo makumba
a tshi rothola, murahu ha musi o vhuya a dudedzwa, ha nga
thothonyi. Nahone tshi sokou fhufha tsha dzhia zwiḽiwa zwinzhi,
nahone tsha vhuya murahu khao.

88 Huno ni a ḓivha, itsho tshiṋoni tsha kale tshine tsha vha
mme, tshi nga ralo u dzula henefho kha hayo makumba, huno
tsha a rembulusa miniti mivhili miṅwe na miṅwe, huno tshi sa
ralo…tsha ralo u kumedza na u ḓidzima u swika hune tsha
kundelwa lwa u fhedzisa lune tshi sa kone u bva tshiṱahani.
Fhedzi nnḓani, zwenezwo, itsho tshiṋoni tshine tsha vha mme
tshi tshi ṱangana na tshiṋoni tsha tshiduna, hayo makumba

ha nga thothonyi. Hu si na ndavha, uri ni a lela hani, ha nga
thothonyi. Oṱhe a ḓo dzula henefho tshiṱahani nahone a sina.
89 Huno arali ho vhuya ha vha na tshifhinga tshine Pentekoste
ya tea u ṱangana na Mufarisi, Yesu Kristo; ngauri a hu na zwine
ra khou wana fhedzi tshiṱaha tsho ḓalaho makumba o sinaho,
vha tshi landula Lutendo, vha tshi ralo u dzhena kha Khoro
ya Vhuhuweleli, nahone vha tshi i vhidza zwithu zwihulu, u
dzula tsini na mupapa, na u ri “ndi zwa tshimuya.” Thaidzo ya
shango ndi mini, vhoinwi vhathu vha Pentekostaḽa? Naa a ni
zwi ḓivhi uri Bivhili yo amba uri izwo zwithu zwi ḓo itea? Huno
ri tzhemelela ngauri Vhamethodisi na Vhabaphuthisi vha khou
ṱangana, na hezwi zwiṅwe zwithu zwoṱhe zwi nga ho zwenezwo.
Naa a ni zwi limuwi uri musi vhasidzana tshipofu vha tshi ḓa
u renga Mapfura, ho vha hu yeneyo awara ye Muhwe a bvelela?
Huno vha si wane Mapfura! Ni a ḓivha, u Takulelwa nṱha zwi ḓo
itea lwa tshiphiri, huno ra ṱuwa, tshiṅwe tsha hezwi zwifhinga, a
ni nga vhuyi na zwi ḓivha uri zwo itea. Zwi ḓo vha zwo no fhina,
nahone ni ḓo ḓivhudzisa uri ho itea mini.
90 Vhunga Yohane o ḓa kha ḽifhasi. Huno vha ri Khae, vha ri,
“Zwo luga, Bivhili i ri, Eḽiya u tea u ranga u ḓa.” A ri, “O no ḓa,
huno a no ngo zwi ḓivha.”
91 Huno-ha zwi ḓo ralo, ḽiṅwe ḓuvha, vha ḓo ri, “ndi elekanya
uri hezwi zwo vha zwi tshi khou tea u itea phanḓa ha tshikhathi
tsha Maṱhupho. Ndo elekanya uri u Takulelwa nṱha ho vha hu
khou tea u itea.”Maipfi a nga ralo u vhuyamurahu, “Zwo no itea
huno a no ngo zwi ḓivha.” Oho-ho. Zwi nga vha zwi tsini u fhira
zwine na elekanya. Oo, phaphamani, tshivhidzo! Ndi khwiṋe ndi
ṱutshele izwo; a tho ngo ḓela pfunzo fhano, ndo sokou elekanya
uri ndi ḓo ombela izwo ngomu uri ni vhe na izwo nga thungo.
92 Elelwani, murathu, Saṱhane o vhona heyi
mbekanyamushumo khulwane, tshiṅwe tshivhidzo tshi tshi
lingedza u fhira tshiṅwe, iṅwe dinomineisheni i tshi lingedza u
fhira iṅwe, vha tshi bvisa vhoṱhe vha so ngo funzeaho huno
vha tshi ralo u vha ṋeya mulingo wa muhumbulo, vha na
vhaḓivhi vha zwa muhumbulo uri a lavhelese muthu phanḓa ha
musi a tshi ya mushumoni luvhanḓeni. Pentekoste! Hai, izwo—
izwo—izwo a si Vhaphuresibatherieni, izwo ndi Pentekoste.
Ndingo ya muhumbulo i khou ṱoḓeya kha tshiṅwe tshigwada
tsha Vhapentekostaḽa, tshigwada tshihulu, phanḓa ha musi
vhafunziruṅwa vha tshi dzhia mbanḓe.
93 Mini-ha arali vho vha na ndingo dzi nga ho idzo? Vha na
ndingo. Wo vha u mulingo wa pentekostaḽa u rangani, musi vha
tshi lindela kha lufhera lwa nṱha u swika hu tshi ḓa Mulilo u tshi
bva ngei Nṱha, naMaanḓa aMudzimu.Uyowo vha umulingo.
94 Hu si zwiṅwe zwa shango, muḓivhi wa muhumbulo o
kambiwanyana o ima henefho a tshi lingedza u dzudzanya
muhumbulo, arali no takalanyana, kana zwiṅwe zwithu-vho, i ri

ni, “A thi athu fhelela.” Lini, zwi sumbedza kokotolo uri muthu
a ri na mazhuluzhulu mahulu tshimuyani, u tea u vha kha iyo
nyimele uri a dzhene Khazwo. Ngauralo ndi zwenezwo, ni a
vhona, nahone u sokou ṱapanyedza zweMudzimu a lingedza u ita
lwa miṅwaha, huno vha vhuya murahu na mbekanyamushumo
dzavho na zwihulu zwavho…

95 Vha vha na mafulufulu musi vha tshi vhona vhathu vhanzhi
vha tshi kuvhangana. Vha ri, “Arali vhoṱhe ra nga vha ita vha
Khuvhano! Arali vhoṱhe ndi tshi nga vha ita vha Vhuthihi! Arali
vhoṱhe ndi tshi nga vha ita vha vha vha Methodisi!” Methodisi i
khou lingedza u vha ita Vhamethodisi vhoṱhe, Baphuthisi i khou
lingedza u vha ita vha vha Vhabaphuthisi vhoṱhe, Pantekostaḽa
vha vha vha Pentekostaḽa! Oo, ni nga si ite tshithu ngazwo,
Mudzimu o ta avho hu sa athu u vha na mutheo wa shango.
Ri khou tea u funza Mafhungo maḓifha. Ndi zwenezwo fhedzi.
Fhedzi, mbekanyamushumo dzashu khulwane, ro ṱuwa ri si na
Mulilo. Ro ṱuwa nahone ra ḓiitela mulilo wa u ḓiitela hayani,
vhunga zwo vha zwo ralo.

96 Huno vhukomonisi hashu, zwino ri khou ofha nga maanḓa,
vhukomonisi ho dzhena ngomu, “Hu khou ya u itea mini?”
Fhedzi, ni a ḓivha, zwithu zwihulwane a si vhukomonisi.
Ntendeleni ndi ni vhudze zwino, a thi ofhi vhukomonisi.

97 Fhedzi ndi khou ofha mini, vhoinwi Vhapentekostaḽa, heyi
Khoro ya Vhuhuweleli i khou ya u ni dzhia. Ndi zwenezwo.
I khou ya u vhumba luswayo lwa ḽivhanda, huno ri khou tea
u ya u dzhena khayo. Ngauri ni dzangano, ni tea u dzhena
ngomu kana u bvela nnḓa. Ndi zwenezwo, huno nnyi na nnyi wa
vhuḓi, a elekanyaho, muthu wa tshimuya izwo u ya zwi ḓivha. Ri
khou ṱoḓa vhuṅwe vhuṱanzi ha nṱha ha lwanzhe, ri a zwi wana
zwino. Huno Vhapentekostaḽa vhashu, vha khou sokou zwi mila,
u dzhena, enda na u enda nazwo, “Zwi ḓo vha zwithu zwihulu
hani.” Musi, Methodisi, Phuresibatherieni, Ḽuṱere, tshivhidzo
tsha Kristo, na Pentekostaḽa, ni ḓo tea u landula—u landula
pfunzo yaṋu khulu ya vhuapostola, uri ni dzhene ngomu afho.
Vha ḓo tea u ita zwithihi. A hu na tshine na ḓo vha ni khou
ṱoḓa khazwo. Zwoṱhe zwi ḓo ṱangana na Roma, kokotolo zwe
zwa sumbedzwa. Luṅwalo lu ralo.

98 Thaidzo ndi mini kha vhareri vhane vha tendela izwi
zwithu zwi tshi swika kha iyi nyimele, vha sa tsivhudzi
vhathu? Mudzimu u ḓo zwi vhila zwanḓani zwavho. Kha tshino
tshifhinga tsha khakhathi, vho vha vha khakhathini, vho vha
vho ralo. Vhukomonisi a vhu khou dzhenelela; ndi Khoro ya
Vhuhuweleli ine ya khou ya u mila tshigwada tshoṱhe. Huno
elelwani, musi ni tshi ri, “A thi nga ralo…” Zwi a itea,
zwenezwo no no lenga. No no dzhia luswayo lwa ḽivhanda. Ni
wela khayo.

99 Ndi khwiṋe ni tshi swika hune na ṱutshela kule nazwo
zwino, ee, muṋe wanga, pfuṋelwani kha Muvhuso wa Mudzimu.
Muvhili wa Kristo ndi Muvhili wa tshimuya wa Kristo, une na
lovhedzelwa Khawo nga Muya Mukhethwa; hu si u vha muraḓo
Nawo, u dzheniswa Khawo, u ambelwa Khawo, u ambela nga
ndimi Khawo, u huwelelela Khawo. Ni tou bebwa Khawo, nga
MuyaMukhethwa. Ndi zwone. Zwo tou ralo.
100 Zwino ri limuwa hezwi zwithu, khakhathi ya bvelela nga
tshihaḓu. Oo, diabolo a lavhelesa huno a ri, “Oho-ho, vho dzhena
kha mbiti, vha tou vha nnḓa hafho vha khou fhufhela nṱha
na fhasi, vha tshi huwelela, vha na tshifhinga tsha vhuḓi. Ni
a ḓivha uri mini, zwino ndi tshifhinga tshanga tsha u vha
ngwandamedza. Ndi ḓo thomana navho zwino.”
101 Ngauralo a takuwa nṱha kha tshikwara huno a thoma u
vhudzula mufemo wawe wa mulimo, yoo, “Maḓuvha a maḓembe
o fhela. Murahu ha zwoṱhe, ndi a tenda uri havha vhathu vha
tou vha na mazhuluzhulu. Ndi elekanya uri vha tea u vha na
wone—wone—wone mulingo wa muhumbulo phanḓa ha musi
vha tshi dzhena midavhini ya vhasili.” Vhapentekostaḽa! Oho-
ho. Ni a vhona mufemo wawe wa mulimo u tshi khou vhulaya
Ipfi, “Oo, ndi elekanya uri Ndi zwiṅwe zwithu-vho, ndi—ndi a
zwi tenda…” Ni a vhona, vha tshi humela murahu tswititi u
fana na zwe dziṅwe dinomineisheni dzoṱhe dza ita, ndi yeneyo
nḓila ine vha khou tshimbila kokotolo. Vha ḓo ralo, zwi a ḽi
vhulaya. Nga awara ine na zwi ita dzangano, izwo zwi a zwi
vhulaya. Zwi dzulela u ralo. Zwi ḓo dzulela u ralo. Zwi nga si
tsha dovha zwa vuwa. A zwi ḓivheyi kha ḓivhazwakale. Kha—
kha Tshikhathi tsha Tshivhidzo tsha Laodekia, Kristo o vha a
nnḓa ha tshivhidzo, a tshi khou khokhonya, a tshi lingedza u
dzhena ngomu. Huno a vha koni u Zwi imela. Vha nga si Zwi
thetshelese. Zwino ri wana uri, awara ine ra khou tshila khayo,
khakhathi yo dzhena.
102 Huno-ha ri thoma u wana uri, maḓembe ha tsha itea, sa zwe
a vha a tshi ralo. Vhalwadze vha humela hayani vha tshi lwala. A
si nga nṱhani ha Mudzimu. Ndi nṱhani ha ṱhahelo ya mvuseledzo
vhukati ha vhathu. A hu na mvuseledzo. Vha—vha dzula huno
vha thetshelesa; vha ya hayni, vha ri, “Zwo luga, ndi a kholwa
izwo zwo vha zwi zwa vhuḓi. Oho-ho.” Ni a vhona, a hu na uho
u swela. A hu na itsho tshithu ngomu ha vhathu tshine tsha tea
u vha hone.
103 Ndi a elelwa miṅwaha ya fumiṱhanu yo fhiraho, fhano
Arkansas, musi ndo fara muṱangano muṱuku nṱha afho
Jonesboro, musi vhathu vha yelaho kha zwigidi zwa fuiṋa vha
tshi khou lingedza u dzhenelela izwi, vha ḓa muṱanganoni kha
ḓorobo i na vho no yela kha zwigidi zwa fumiṱhanu. Huno
vha eḓela fhasi ha malori a guli na zwiṅwe zwoṱhe, huno vha
vheya mabammbiri kha vhana vhavho vha lwalaho, u tou itela u
dzhena nga ngomu. Vha dzula kha zwidulo zwavho nahone vha

si ṱuwe, masiari na vhusiku, huno vha laedza vhafuṅwa vhavho
uri vha be vha yo wana bega na ḽone—ḽone boḓelo ḽa tshiṅwiwa;
nahone vha dzula henefho, ḓuvha na ḓuvha, ḓuvha na ḓuvha.
Mbilu dzavho dzo vha dzi tshi khou duga, dzi muliloni. Zwithu
zwiṱuku zwe Mudzimu a ita, zwa vha dzhenisa muliloni. Huno
vha maḓana vhavho vha dzhena ngomu.

104 U kha ḓi vha Mudzimu, madekwana a ṋamusi, sa zwe A vha
a zwone miṅwaha ya fuiṋa yo fhelaho. U kha ḓi vha Mudzimu
muthihi, madekwana a ṋamusi, sa zwe A vha a zwone musi A
tshi sika maṱaḓulu na ḽifhasi.

105 Fhedzi ndi mini? Ro vha na mafulufulu huno ra ṱoḓa u
fhaṱa zwiimiswa zwashu, ro ṱoḓa u fhaṱa hezwi, na u fhaṱa
izwo, na u ita tshiṅwe tshithu tshihulu nahone tshi penyaho,
vhambedzani na Joneses, na Vhamethodisi, na Vhabaphuthisi,
na Phuresibatherieni. A ni wavho. Hai, a ni ngo ralo. Vha tou vha
vhathu vha dinomineisheni, zwine ndi zwavhuḓi, a thi lwi navho.
Hu na Vhakriste vhanzhi vha u luga nnḓa vhukati havho, fhedzi
a ni tei u ḓibaḓekanya na izwo zwigwada zwi sa tendi. “Vhathu
vhane vha landulaMaanḓa,” a ni tei u dzhia sia navho.

106 Ni a ḓivha, khakhathi yazwo, ndi uri ni khou lingedza u
dzhenisa Hollywood ngomu tshivhidzoni. Tshithu tshe na vha no
fanelwa u tshi ita ndi u bvisa Hollywood ngomu tshivhidzoni. Ni
a vhona? Ni khou lingedza u nakisa tshifhaṱo tshaṋu, ni khou
lingedza u hudza dinomineisheni yaṋu, u swika i tshi kunga
lutamo lwa vhathu. Ri nga si wele seli kha ḽiṅwe sia. Ri tea u vha
wedza kha sia ḽashu. Tshiṅwe na tshiṅwe tshi a penya, elelwani,
Hollywood i vhaima na shango, ngeno Mafhungo maḓifha a
tshi vhangama nga u ḓiṱukufhadza. Hu na phambano khulu
vhukati ha u penya na u vhangama. Mafhungo maḓifha a dudela
nga u ḓiṱukufhadza, na vhulenda, na u ḓinyadza, na maanḓa.
Ngeno, Hollywood i tshi penya, nahone muṅwe na muṅwe a tshi
thamuwa na u huwelela, huno ni tshi khou ya khazwo. Ni a
vhona? Izwo a ri zwi ṱoḓi.

107 Ri khou ṱoḓa u tshila itsho Tshedza. O ri, “Ni muṋo
wa ḽifhasi.” “Arali muṋo wa rothola,” idzo ndi nungo dzawo
kha Mafhungo maḓifha. Ri tea u vha na tshiṅwe tshithu tshi
tshimbilaho ngomu zwivhidzoni zwashu, tshine Vhamethodisi,
Vhabaphuthisi, Vhaphuresibatherieni, na vhaṅwe vhoṱhe, vha
ḓo ṱulutshelwa u ḓa. Ri tea u vhavha! Muṋo u ḓisa ḓora, u sika
ḓora. Muṋo u shandukisa muthetshelo, arali wa kwamiwa. Ndi
wa vhuḓi u tshi kwamiwa.

108 Huno ri wanulusa uri, mbiti dzashu khulu dzi lingedza u
vhambedza Methodisi na Baphuthisi, nga zwifhaṱo zwihulu na
madzulo mahulu, na vhathu vha u luga vho funzeaho, zwikolo
zwihulu na gudedzi ḽihulu, na zwiṅwe zwi fanaho na zwenezwo.
Ro ya kha tsinyuwo, huno khakhathi yo dzhena kheyi.

109 Huno muhumbulo wa tshimuya u lavhelesa u mona nahone
wa ri, “Hafha, imaninyana hafha, naa ri khou ya u dzhia Khoro
ya Vhuhuweleli? Naa tshigwada tshashu tshoṱhe tshi ḓo dzhena
khayo?” Zwo tou ralo, ni khou ya hone. Kokotolo. Ni lavhelese
ni vhone arali ni sa ḓo ralo. Bivhili i ri ni ḓo ralo, kokotolo,
nahone Kristo u ḓo vha a nga nnḓa. Ṅwedzi wo swifhala
phanḓa ha musi mupapa (wa u tou thoma u ya Roma), vhuṅwe
vhusiku, a ni sumbedza tshigamaṱaḓulu. Zwi sa humbulelei, zwo
ralo. Murena u khou ita hani zwithu kha ḽino ḓuvha, ndi zwa
vhuḓi hani!
110 Zwenezwokha ino awara khulu ya swiswi,musi vha henefho,
muya ya bvelela. Fulufhelo ḽoṱhe ḽa u tshila ḽa fhela. Zwino ni
khou ya u ita mini arali dinomineisheni yaṋu ya dzhena kha
Khoro ya Vhuhuweleli? Hu khou ya u itea mini-ha kha zwithu
zwashu zwoṱhe zwihulu zwe ra fhaṱa fhona kha ḽifhasi, fulufhelo
ḽa u fhedza ḽo ṱuwa?
111 Fhedzi ni a ḓivha, musi vha tsini na u huwelela, fulufhelo
ḽoṱhe ḽo vha ḽo fhela, vho vha vha nga si tshidziwe; huno nga
tshihaḓu, vha Mu vhona a tshi bvelela, a tshi khou tshimbila
maḓini. Nga awara ya swiswi, A bvelela, a tshi khou tshimbila.
112 Ni a ḓivha uri mini? Musi A tshi vha ṱutshela, U ya ḓivha
zwe zwa vha zwi tshi khou ya u itea, ngauralo A gonya tshikwara
tshihulu tshe tsha vha tshi hone shangoni. Musi ni tshi ya nṱha,
ndi hone ni tshi kona u vhona kule. Huno A gonya nṱha uri A
kone u vha lavhelesa, ni a ḓivha.
113 Huno O vha a tshi zwi ḓivha uri hezwi zwi khou ḓa u itea.
O dzula o amba uri heḽi ḓuvha ḽi ḓo swika. “Vhunga zwo ralo
maḓuvhani a Sodoma, zwi ḓo ralo-vho u vhuyani ha Murwa
wa muthu, musi Murwa wa muthu a tshi ḓo dzumbululwa.”
Zwenezwo, Murwa o dzumbululwa. Uno murafho muvhi nahone
wa vhuyaḓa u ḓo ṱoḓa tshiga. U ḓo tshi wana tshiga. U ḓo tshi
landula vhungawo zwi itamurahu ngei, fhedzi tshi ḓo vha tshiga
tshamvuwo. U kha ḓi tshila, A tshi ita sa zwe a ita.
114 Ri wana uri, uri kha ino awara khulu, havho vhafunziwa
vhoṱhe vha kha u ṱhupheya, O gonya nṱha uri A kone u vha
lavhelesa. O vha o dzula nṱha henefho kha tshikwara, a tshi khou
vha lavhelesa.
115 Huno Ho ngo gonya thavha nga tshino tshifhinga, fhedzi O
gonya a tshi bva tshaloni, a gonya a fhira muyani, a wela seli ha
ṅwedzi, ṋaledzi, u swika A tshi swika nṱha hune A tou lavhelesa
fhasi uri a vhone Ṱaḓulu. Huno Khoyo o dzula henefho, ngei
Nṱha. Zwino maṱo Awe a kha vhunzhanzha, nahone ndi a zwi
ḓivha uri U khou ri lavhelesa. O lavhelesa.
116 Huno fhano nga ino awara ya swiswi, musi zwivhidzo zwoṱhe
zwo dzhena kha mbekanyamushumo khulwane, nahone vha
na heyi mbekanyamushumo na iyo mbekanyamushumo, vhoṱhe
vho vhekanywa u fana na zwo iteaho kha zwiṅwe zwivhidzo,

dinomineisheni. Huno ho itea mini? Kha awara ya swiswi, musi
vhathu vho ḓadzwaho tshimuyani vha tshi ṱinga-ṱinga, “Hu
khou ya u itea mini? Lavhelesa kha vhana vhanga!” Munna u ri,
“Lavhelesamufumakadzi wanga! Lavhelesa khe hezwi!”
117 Huno vha ṱuwa nga Swondaha, kana madekwana a
muṱangano wa thabelo wa Ḽavhuraru, u ṱavhanya, uri vha kone
u ya u vhona Ri Funa Sucy, kana zwiṅwe zwithu zwi ngaho izwo,
kha theḽevishini. “Vha funi vha shango, u fhira vha funi vha
Mudzimu.” Vha tshi tshila sa vhenevho.
118 Ndo vhudza mufumakadzi ḽiṅwe ḓuvha, o vha o ambara
zwiambaro zwi pataho. Nda ri, “Khaladzi, tshiambaro itsho tshi
khou pata. Zwi nga a zwi pfesesei ndi tshi khou vhudza izwo,
fhedzi zwo ralo. UMukriste, nahone u ḓo vha tshikhukhuliso.”
119 A ri, “Zwo luga, Mukomana Branham, u ya ḓivha uri mini?”
A ri, “Vha tou ita zwo raliho fhedzi.”
120 Nda ri, “Vha kha ḓi rengisa thundu, nahone vha na mitshini
ya u runga. A hu na u ḓiimelela.” Ee.
121 Thetshelesani, i ri ni ndi ni vhudze zwiṅwe zwithu, khonani
yanga i funeaho. Ndi sa khou tou ni topola. Hai, muṋe wanga.
Ndi khou lingedza u ni bvisa thambuloni. Tenda fhedzi uyomuya
u kha inwi, ni khou ya u zwi ita. Ndi zwone. Ni tea u bebwa uri ni
bve khawo. Zwino ni nga ḓiṱola kha iyo tsumbedziso, fhedzi i ri
ni ndi ni vhudze tshiṅwe tshithu, ni a vhona, “Zwine mbilu yaṋu
ya vha zwone, ndi hune lupfumo lwaṋu lwa vha hone.”
122 I ri ni ndi ni vhudze. Ni nga vha ni muvhuya sa dzuvha
kha munna waṋu, nahone ni nga vha ni muvhuya sa dzuvha,
musidzana muṱuku, kha khonani yaṋu ya mutukana, fhedzi
ḽiṅwe ḓuvha Mudzimu u khou ya u ita uri ni fhindulele u ita
vhupombwe. Ni namulandumusi ni tshi ambara nga u ralo. Yesu
o ri, “Nnyi na nnyi ane a lavhelesa musadzi lwa u mu emula, o
no ita vhupombwe nae mbiluni yawe.” Huno musi hoyo munna
a tshi tea u fhindula, hoyo muitazwivhi, nga u ni lavhelesa, uri o
ita vhupombwe, ndi nnyi o zwi ḓisaho khae? Elekanyani ngazwo.
Vhoinwi vhasadzi vha Pentekostaḽa, ṱhoni kha inwi! Ni a vhona?
Ṱhoni kha inwi!
123 Ndi a ni funa, ndi ngazwo ndi tshi khou amba izwo. Lufuno
lu ya khakhulula.
124 Ri kha nḓaḓo khulu, nḓaḓo khulu ya u ambara. Zwi tou
fana na, na u tevhedzelwa hu tshi tevhelwa, shango. O ri, “Ni
so ngo funa shango, kana zwithu zwa shango; arali na ralo,
lufuno lwa Mudzimu a lu ho kha inwi,” a thi na ndavha uri ni
amba hani nga dzindimi, u fhufhela nṱha na fhasi, na tshina; na
tumulamavhudzi, na ambara zwiambaro zwi ngaho izwo. Ni nga
zwi tendela. Mitshelo yaṋu inwi muṋe i ni vhudza hune na vha
hone. Ndi zwone kokotolo. Ngazwo ri kha u ṱanganana hune ra
vha khaho, na mimuya ya vhukomonisi, mimuya ya zwivhidzo,
mimuya ya vhuhuweleli ya dzangano!

125 Ndi—ndi tshifhinga tsha u vha muraḓo, tshivhinga tsha u
baḓekana. Zwiimiswa zwi khou ṱanganyisa vhashumi, vha tshi
ṱaṱa ngazwo. Tshaka dzi na yone—yoneUnitedNations, vha khou
vha tshithihi. Zwivhidzo zwi khou vha tshithihi. Izwi zwoṱhe zwi
khou sumbedzamini? Zwi khou sumbedza uriKristo naMuselwa
vha tsini na u vha vhathihi. Zwi khou amba zwenezwo. Heyi
mirunzi yoṱhe ya zwithu i khou sumbedza uri zwavhukuma zwi
khou ḓa. Zwino lavhelesani musi ri tshi khou vala, ngauri ndi
khou thoma u lenga.

126 Huno zwino lavhelesani, nga iyo awara khulu musi fulufhelo
ḽoṱhe ḽo ṱuwa, ḽa u tshila, vha vhona Muṅwe muthu a tshi ḓa,
a tshi khou tshimbila kha maḓi, a tshi gonya nṱha. Huno izwo,
tshipiḓa tshi ṱungufhadzaho, thetshelesani nga maanḓa, tshithu
tshi tshoṱhe tshe tsha vha tshi tshi nga vha thusa, vho vha vha
khou tshi ofha. Vha ri, “Tshi vhonala samuya. U nga vha uwone,
ni a ḓivha, muya.”

127 Arali izwo zwi so ngo itea hafhu! Vha khou Tshi ofha. Vha
khou ofha vhungome, vha khou ofha maanḓa o no ngo a diabolo;
musi Yesu a tshi ri Zwi ḓo itea kha ḽino ḓuvha. Tshithu tshi
tshoṱhe tshine tshi nga vha thusa ndi Yesu Kristo. A si iṅwe
dinomineisheni, a si uho u vha muraḓo wa tshivhidzo; hezwo
zwi khou tou ya u zwi ṋaṋisa na u fhirisisa. Tshithu tshi tshoṱhe
tshine tshi nga ni thusa ndi Yesu Kristo.

128 Huno musi A tshi fulufhedzisa u vhuya kha ano maḓuvha
a u fhedza, kha tshino tshivhumbeo, nahone a ita izwi, a tshi
fulufhedzisa (vhunga musi murwa wa pfulufhedziso a sa athu
u ḓiswa kha Abrahamu, mbeu ya u thoma) mbeu ya vhuhosini
ya Abrahamu, Yesu u ḓo…ori ri ḓo vhona zwi fanaho. Phanḓa
ha Murwa wa pfulufhedziso, Mudzimu u ḓo Ḓivhonadza ṋamani
nahone a ita kokotolo zwe Yesu a ita, sa zwe A amba uri U ḓo
ralo, vhunga o ri zwi ḓo itwa maḓuvhani a u fhedza. Hunoidzo
pfulufhedziso dzoṱhe hafha, dzine ri nga dzi amba, nga nnzhi,
henefha phanḓa haṋu, uri hezwi zwi khou fanela u itea.

129 Huno zwivhidzo, zwe zwa vha zwo tea zwo imisa zwanḓa, uri
zwi Ḽi ṱanganedze, “Izwo ndi khou zwi ofha. A zwi weli fhasi
ha tshigwada tshashu, ni a vhona.” Huno vha khou Zwi ofha.
Tshithu tshi tshoṱhe tshine tshi nga vha ḓisa kha Kristo, ndi
Kristo Ene muṋe, huno vha khou ofha uri Zwi khou tshuwisa.
“Oo, a thi ḓivhi. Izwo zwi nga vha zwi na muya ngomu, ni
a vhona. Huno thi ḓivhi tshithu Ngazwo.” Nyofho dza tshithu
tshithihi fhedzi tshine tshi nga vha tshusa.

130 Kha iyo awara ya swiswi ya u hanganeya, itsho tshivhidzo
tsho nangiwaho, itsho tshigwada tsho dzulaho nnḓa afho, tshi
khou ofha uri hu nga vha hu tshipuku, vho vha vha sa ṱoḓi u vha
na vhukwamani nazwo. Zwenezwo ha bvelela Ipfi ḽi ḓifhelelaho,
“Ni so ngo ofha. Ndi Nṋe.”

131 U tou vha Ipfi. Naa Ho ngo ralo? [Tshivhidzo tshi ri,
“Amen.”—Mudz.] Ha shanduki, kha u vha Ipfi. Zwino a ni koni u
pfa Ipfi ḽi tshi ri, madekwana a ṋamusi, “Ha shanduki mulovha,
ṋamusi, na lini na lini. Ni so ngo ofha; ndi Nṋe”? [“Amen.”]

Kha ri kotamise ṱhoho dzashu.
132 Khotsi wa Ṱaḓulu, one—onemadekwana a khou fhisa. Awara
yo swifhala, Mulilo wo ṱuwa aḽeṱareni. U khou penya mbanḓeni.
Wo ri, “Muvhuso u nga muthu o dzhiyaho mbule huno a ya
lwanzheni, a ḽi posa, huno musi a tshi ḽi bvisa. Muvhuso wo
vha u tshi nga zwenezwo.” Murena Mudzimu, ḽiṅwe ḓuvha
khovhe ya u fhedzisa ine ya vha maḓini! Wo ri, “Vho bvisa
dzoṱhe dzo fhambanaho.” Mbule ḽa Mafhungo maḓifha ḽi fasha
zwo fhambanaho; ḽi fasha zwibode, maganzhe, mabuvhi, ṋowa,
khovhe dzi ḽaho ṋama. A ri ḓivhi zwine ḽa fasha, fhedzi ho vha
hu na dziṅwe khovhe henefho dze Wa vha u tshi khou tevhela.
Ndi Iwe ane wa vha Muhaṱuli. Fhedzi ri limuwa, tshibode nga
u ṱavhanya, maganzhe, na dziṅwe dzoṱhe, dza humela murahu
matzhavani hafhu, murahu maḓini. Fhedzi ḽiṅwe ḓuvha iyo
khovhe ya u fhedza yo tiwaho, yo telwaho u ḓa, itsho tshipiḓa
tsha u fhedza tshaMuvhili, tshi ḓo bviswa dzivhani.
133 Wo posa mbule maḓuvhani a Luther, na Wesley, Alexander
Campbell, John Smith, Calvin, Knox, Finney, Sankey, na
vhaṅwe; kha tshikhathi tsha Pentekostaḽa, maḓuvha a F.
F. Bosworth, na Frochman, avho vhanna vhahulu. Wo posa
mambule, maḓuvha aBilly Sunday, u tsa fhasi na tshikhathi.
134 Huno zwino U kha ḓi bvisa lwanzheni. Naa u hone muṅwe
wavho o dzulaho afha madekwana a ṋamusi, Murena? Arali zwo
ralo, nga vha fane na u ḽamusadzi muṱuku ngei tshisimani. Naho
a kha nyimele yawe ya vhupombwe, o zwi limuwa uri Iwe u
Mesia. O vhona tshiga. Zwo vha zwenezwo fhedzi. A ri, “Ndi a
ṱalukanya uri Iwe u muporofita.” O vha a sa zwi ḓivhi uri a nga
vha a Mesia. A ri, “Ro lindela Mesia,” nga maṅwe maipfi. “Ri a
ḓivha uri Mesia a tshi ḓa, U ḓo ri vhudza hezwi zwithu.” Huno
Wo ri, “Ndi Nṋe.” Ho vha zwenezwo fhedzi.
135 Zwino, madekwana a ṋamusi, Murena, vha tendele vha
vhone uri, “Ndi Nṋe; ni so ngo ofha. Ndi pfulufhedziso Yanga.”
Fhodza vhalwadze, Murena, tshidza vho xelaho, ḓadza vha si
na tshithu.
136 Ngavhe ri tshi ṱuwa madekwana a ṋamusi, huno ri ambe
dzimbiluni dzashu, musi ri tshi ṱuwa, vhunga vhaḽa vha Emausi,
“Naa mbilu dzashu a dzo ngo duga ngomu hashu musi A tshi ri
funza madekwana a ṋamusi ngomu tshifhaṱoni, Vhuhone Hawe
Vhukhethwa!” Vho ḓivha hani uri ndi Iwe, vho U rambela
ngomu nahone maṱo avho a vuleya. Ngavhe muṅwe na muṅwe
washu, madekwana a ṋamusi, a tshi U rambela ngomu. Arali ri
sa Zwi pfesesi, ngavhe ri tshi U rambela ngomu, naho zwo ralo.
Ndi yone nḓila i yoṱhe ine U nga kona uḒidzumbulula.

137 Huno ri limuwa nḓila ine Wa Ḓidzumbulula nga murahu ha
mvuwo Yau, Wo ita tshiṅwe tshithu nga kuitele ku fanaho kwe
Wa ita musi U sa athu u vhambiwa. Zwino iḓa madekwana a
ṋamusi, Murena, Wo ri A u “shanduki mulovha, ṋamusi, na lini
na lini.” Ita hafhu, u tshi itela riṋe, vhunga Wo ita maḓuvhani a
musi Wo ima fhano u kha ṋama, kha ḽifhasi. Ri ḓo ya hayani,
ri tshi leluwa mbiluni, vhunga vhaḽa. Nga Dzina ḽa Yesu ri a
rabela. Amen.
138 Zwino kha tshumelo, madekwana a ṋamusi, ndi a zwi ḓivha
uri hu khou dudela nga maanḓa, huno ri tou vha na miniti ya
fumbili ya u bva hu tshe na tshifhinga. [A hu na tshithu kha
theiphi—Mudz.] Ndi…
139 A thi koni u imisa kana u thivhela zwithu zwine nda ita. Ndi
kokodzwa nga Tshiṅwe tshithu, ndo dzulela u ralo, vhutshilo
hanga hoṱhe, nahone Tsho dzula tshi tshone. A tshi athu u
mmbudza tshiṅwe tshithu fhedzi zwe zwa vha zwi kha Bivhili. A
thi koni u zwi imisa. A thi koni u ita tshithu ngazwo. Tshi sokou
zwi ita, naho zwo ralo. Huno ndi na vhuṱanzi, arali nda ṱhonifha,
ho vha hu na muṅwe muthu o no khou tshi ṱoḓa. Huno ndi ḓo
fulufhedzeya. Huno nga iḽo Ḓuvha, ndi khou ṱoḓa u ralo, vhunga
Paulo Mukhethwa muhulu a tshi ri, “A thi na malofha a muthu
tshanḓani tshanga.” Oho-ho. Ndi—ndi khou ṱoḓa u amba Ngoho.
Hu si sa musi ndi tshi khou…Ndi a ni funa.
140 Huno arali ni na mutukana muṱuku…Zwino elekanyani
ngazwo, mufumakadzi, vhoinwi vhe nda ni halifhele a si kale,
vhoinwi dzikhaladzi ni na mavhudzi o lukiwaho na zwiṅwe.
Arali nda…Arali ni na mutukana muṱuku o dzulaho nnḓa
tshiṱaraṱani, huno na ri, “Junior, mufuṅwa, ndi khwiṋe u tshi
dzhena ngomu, mufuṅwa. Zwi nga ralo, a thi ḓivhi, vha ḓo u
thula.” A ni funi uyo ṅwana. Ndi zwone. Ni ḓo ya nnḓa henefho
na mu vhanda, kana na mu ita uri a dzhene ngomu. Ndi zwone.
Ni a mu funa.
141 Ndi nḓila ine Mafhungo maḓifha a vha ngayo. Mudzimu u ya
ni funa. “Huno avho vhane A vha funa, U kaidza na u rovhedza
ṅwana muṅwe na muṅwe ane a ḓa Khae.” Arali ni nga si kone u
imela u kaidzwa, na ṱuwa nahone na kwata, zwenezwo ni ṅwana
wa khangamutupo, a ni ṅwana wa Mudzimu. Ngauralo itanu
elelwa, ndi Luṅwalo.
142 Zwino ipfi ḽi bvaho Khae, ipfi ḽithihi, ḽi ḓo amba zwi fhiraho
zwine ndi nga amba, lwamiḽioni vhutshiloni. Ndi Ene. Ri a ḓivha
pfulufhedziso Yawe. Ri a ḓivha zwe A fulufhedzisa u ita. Zwino
a thi ḓivhi arali…naa…ri ḓo ralo u bva kha…
143 Naa o dovha a ṋeya garaṱa? Naa wo ṋetshedza garaṱa
ṋamusi? Ho vha hu mini? J, zwo luga. Zwo luga, u vhulunga
tshifhinga, kha ri thome kha ya u thoma. Zwino, vha ḓo vha vho
ḓadza tshifhaṱo tshoṱhe. J, ṋomboro ya u thoma.

144 Huno zwino ri na vhuṅwe vhukonḓi. Ro thoma, tshiṅwe
tshifhinga, kha heyi ya u thoma, zwi tshi ralo u tshimbila na
tshifhinga, huṅwe u tsa na u gonya, na u mona, fhedzi ri na u
vhukonḓi u mona na hafha. Fhedzi muthumuṅwe namuṅwe ane
a dzhena ngomu, ḓuvha na ḓuvha, u na tshikhala tsha u ḓa kha
muduba. Izwo a thi zwi ambi ngauri ni fhano…
145 Ndi vhangana vhane vha ḓivha, muṱanganoni, hu na kavhili
ya vho fhodzwaho nnḓa afho kha vhathetshelesi, zwi tshi
vhambedzwa na vho fhodzwaho nṱha afha? Zwo tou ralo, ni
a zwi ḓivha. Ni a vhona, garaṱa ya thabelo ndi ya u tou ḓisa
vhathu nṱha hafha, u dzhenisaMuyaMukhethwa vhukati havho,
sa vhunga no no ḓowela u ita izwo. A ri tei na u vha nawo zwino.
Ri nga litsha zwa garaṱa dza thabelo.
146 Vhunga ro ralo vhusiku ho fhiraho, a ro ngo vha na garaṱa
dza thabelo vhusiku ho fhiraho. Muya Mukhethwa wo dzhena
vhukati ha avho vhe vha vha vha si na garaṱa ya thabelo. Huno
nda vhona zwithu zwinzhi zwe ndi si vhuye nda amba ngazwo,
ngauri a tho ngo ḓivha uri zwo vha zwo ralo kana hai. Zwi kha ḓ
vha zwi swiswi khavho, nahone nda sokou zwi litsha. A thi ḓivhi.
Zwo vha zwi nga si thuse u vha vhidza. Tshini na tshini tshine A
amba ndi tshone, ngauralo thetshelesani zwine A amba.
147 Zwino no ri iyo ndi J? J, ṋomboro ya u thoma. J, ṋomboro
ya u thoma, ndi nnyi a na garaṱa iyo, imisani tshanḓa tshaṋu. Ni
nga vha no khakha, murwa; i nga vha i iṅwe…Oo, ndi humbela
pfarelo. Oo, murahu-rahu o gogoḓela luvhondo afho murahu.
Iḓani hafha, mufumakadzi. Vho—vho sokou ḓisa hedzi garaṱa
fhasi hafha zwino, mutukana, Mukomana Borders kana Billy,
muthihi, tshiṅwe tshifhinga vhoṱhe, vha ṱanganyise idzo garaṱa
phanḓa ha musi vha tshi ralo, huno vha ni ṋeya garaṱa yaṋu,
ifhio na ifhio ine na ṱoḓa. A ri ḓivhi, vha sokou…Hoyu a nga
wana ya ṋomboro ya vhuṱanu, huno uyo a wana ya ṋomboro ya
vhusumbe, uyu a wana ya ṋomboro ya vhufumiṱhanu, huno uyo
ya vhu fuṱahe-ṱhanu, nahone a ri ḓivhi. Huno-ha, hafhu, musi
ndi tshi ḓa, ndi sokou ralo, zwenezwo zwi re mbiluni yanga, ndi
vhidzelela u thoma henefho, hu si na ndavha uri i ngafhi. Ndi
sokou ralo…Arali nda amba…Tshiṅwe tshifhinga ndi vhalela
uri hu na nngana kha mutala, huno nda khetha itsho tshivhalo
nga tsha avho vha re kha uyu mutala huno nda wana phindulo.
Ni a vhona? Huno-ha, arali nda sa ralo, ngani, ndi sokou…
tshini na tshini tshine tsha ranga u ḓa muhumbuloni wanga, ndi
a vhidzelela.
148 Ṋomboro ya u thoma. J, ṋomboro ya vhuvhili. Ṋomboro
ya vhuvhili, ṋomboro ya vhuraru, ṋomboro ya vhuṋa, ṋomboro
ya vhuṱanu, ṋomboro ya vhurathi, ya vhusumbe, ya vhumalo,
ya vhuṱahe, ya vhufumi, vha tendeleni vha ḓe, ni a vhona. Ya
u thoma, ya vhuvhili, ya vhuraru, ya vhuṋa, ya vhuṱanu, ya
vhurathi, ya vhusumbe, ya vhumalo, ya vhuṱahe, ya vhufumi.
Ndi zwa vhuḓi. Ndi eneyo maitele, iḓani zwa vhuḓi…Imani,

muṅwe o bva nga iṅwe nḓila. Ndo vha ndi…Ya u thoma, ya
vhuvhili, ya vhuraru, ya vhuṋa, ya vhuṱanu, ya vhurathi, ya
vhusumbe, ya vhumalo, ya vhuṱahe. Ndi zwone. Zwino, hafha,
khezwi hafha, ya vhufumi. Zwo luga.
149 Ya vhufuminthihi, ya vhufumimbili, ya vhufumiraru, ya
vhufumiiṋa, y vhufumiṱhanu. Ndi ṱhanu nṱha ha dziḽa. Ya u
thoma, ya vhuvhili, ya vhuraru, ya vhuṋa, ya vhuṱanu. Ndi
zwavhuḓi, izwo ndi zwavhuḓi.
150 Ya vhufumirathi, ya vhufumisumbe, ya vhufumimalo, ya
vhufumiṱahe, ya vhufumbili. Ya u thoma, ya vhuvhili, ya
vhuraru, ya vhuṋa. Ndi khou tou vhona nṋa fhedzi. Ya
vhufumbili, naa ya vhufumbili i hone? Zwo luga. Zwino, a ri
khou ṱoḓa u ita uri vhanzhi vha ime nga tshifhinga tshithihi.
Zwino arali ra fhedza na havha, hu tshe na tshifhinga, ri ḓo ya
kha dziṅwe nnzhi. A ri vhidzi…Khaṅwe ri…
151 Kha ri lingedze dziṅwenyana. Kha ri lingedze ṱhanu nṱha ha
idzo. Ya vhufumbili-nthihi u swika kha ya vhufumbili-ṱhanu,
kha dzi J, kha vha ime arali ni tshi nga ralo. Ya vhufumbili-
nthihi u swika kha vhufumbili-ṱhanu, Ya u thoma, ya vhuvhili,
ya vhuraru, murahu-rahu, ya vhuṋa. Ya u thoma, ya vhuvhili,
ya vhuraru, ya vhuṋa, idzo ndi ṱhanu. Zwo luga, zwino kha ri
ime henefho. Hu na vha fumbili-ṱhanu kha muduba, nahone vha
khou ralo—vha khou ralo u dubekana fhasi afha.
152 Zwino ndi khou ya u ni humbela thuso nthihi. Naa ni ḓo
ralo u mpha lu so ngo fhandekanaho…Ṋeyani Mudzimu u
thetshelesa ho fhelelaho, lwa ya fumiṱhanu i tevhelaho, miniti ya
fumirathi. Ni ḓo ralo? Huno ni ḓo dovha na ralo u ita izwi, vulani
mbilu dzaṋu? Zwino elelwani zwe nda amba. Ni so ngo tenda zwa
fhira ngamuṱanani waṋu, vhungamaḓi a tshi shuluwamuṱanani
wa sekhwa, sa ḽiambele ḽa kale. Ni so ngo ita izwo. Dzhielani
Hezwi nṱha.
153 Arali nda ni vhudza tshiṅwe tshithu tshi si ho kha Luṅwalo,
na pfulufhedziso ya ino awara, no vhofheya u vhona mulanguli
hafha nahone na ḓa na mmbudza ngazwo. Ndi zwone. A—a thi
funzi zwiṅwe zwithu fhedzi zwine zwa vha ngomu kha Ipfi.
Huno arali nda ima na Ipfi, nahone nda ri Zwo tou ralo, huno
Mudzimu…Zwi ngomu kha Bivhili. Arali MuruṅwawaMurena
o mmbudza tshiṅwe tshithu tshi si ho kha Bivhili, u ḓo vha a si
Muruṅwa wa Murena. Ndi zwone. Ha athu u vhuya a mmbudza
tshiṅwe tshithu na luthihi fhedzi tshi re ngomu ha iḽo Ipfi,
nahone ni a tendelana na nṋe. Ha athu u amba tshithu na
tshithihi, kha zwa maḓana a na zwigidi na zwigidi, na nyambo
dza shango, ha athu u vhuya A ralo na tshiṅwe tshifhinga u amba
tshithu tsho khakheyaho, kana u amba tshiṅwe tshithu tshi si
ngo vuledzeyaho.
154 Thetshelesani. Ni vhudzise mulanguli na avho afha. Hezwi
zwine noṱhe na zwi vhona hafha, ndi zwiṱuku zwa hone. Naa ndi

zwone, murathu? [Murathu u ri, “Ndi zwone.”—Mudz.] Ngani,
nnḓa hafho, na nnḓa kha vhutshilo ho dzumbamaho, hune A
ri, “Tsela fhasi fhethu ho raliho, huno u vhone hezwi. Nahone
hezwi zwi ḓo vuledzeya. Huno u ambe hezwi, fhasi hafha.”
Zwi dzulela u ralo, tshifhinga tshoṱhe, ni a vhona, ṅwaha na
ṅwaha. Vhathu kha vhathetshelesi vha sokou vhona zwone—
zwone zwithu zwiṱuku. Fhedzi arali na nga dzika zwino.
155 Naa muṅwe na muṅwe u kha muduba wa thabelo zwino, o
imaho afha, a re mutsinda kha nṋe? Imisani zwanḓa zwaṋu arali
no ralo. Zwo luga. Ndi vhangana nnḓa afho vho raloho, vhane
vha zwi ḓivha uri a thi ḓivhi tshithu ngavho? Imisani tshanḓa
tshaṋu. Zwino musi…Ndi a livhuwa. A thi na ndavha uri ni gai,
arali ni nṱha kha baḽikhoni, murahu tsini na luvhondo, fhasi nga
hafha, henefho hune na vha hone. Ndi khou ya u…
156 Zwino, izwi ndi u itela u ni thusa. Izwi ndi u itela u ni
vhuyedza. Ni a vhona, izwi ndi u itela u ni vhuyedza.
157 Ndo elekanya uri uyo ndi muḓuhulu wanga muṱuku we a
vha a tshi khou amba na nṋe a si kale, fhedzi a si ene. Ndi na
muḓuhulu muṱuku ngomu fhano huṅwe fhethu, madekwana a
ṋamusi, u kha itsho tshiimo, nahone ndo elekanya uri ndi Paul
muṱuku. U dzulela u amba uri u ḓo ḓa, a ima kha puḽatifomo,
a mpfunza, huno ha athu u tou swikisa miṅwaha mivhili zwa
vhuḓi. Ndi elekanya uri uyo mutukana muṱuku u khou zwimana
na mme awe.
158 Ngauralo elelwani, ndi khou lingedza u ni thusa. Ndi…
Mudzimu izwo u ya zwi ḓivha. Ndi khou lingedza u ni thusa, ni a
vhona. Zwino lavhelesani, ndi khou ṱoḓa ni tshi wana mbuyelo,
arali A ralo u ḓa vhukati hashu.
159 Zwino elekanyani ngazwo, Muthu wa Yesu Kristo a tshi
khou shuma ṋamani, sa zwe A fulufhedzisa uri U ḓo zwi
ita vhufheloni. Ndi vhangana vhane vha zwi ḓivha uri O
fulufhedzisa izwo? [Tshivhidzo tshi ri, “Amen.”—Mudz.] Vhunga
zwo ralo fhasi ngei Sodoma, musi Muruṅwa o rembulusamuṱana
Wawe, nahone yone…Uyo ho vha hu Mudzimu. Ni a tenda uri
ho vha hu Mudzimu? Ndi vhangana vhane vha tenda uri ho
vha hu Mudzimu? [“Amen.”] Zwo tou ralo, o vha a ene. Bivhili
i ri ho vha hu ene. Huno Ene, Yesu, o sumba khazwo. Zwino
lavhelesani.
160 Zwino vhoinwi nnḓa afho ni si na garaṱa ya thabelo, ndi
khou ṱoḓa ni tshi nnyitela tshiṅwe tshithu, henefho hune na vha
hone. Zwino elelwani, hezwi zwithu, lavhelesani musi Zwi tshi
ni vhudza uri no fhodzwa, kana Zwine zwa ni vhudza uri ni ite.
Ni lavhelese zwine Wa amba. Arali Wa sokou ni vhudza, izwo
ndi u fhaṱa lutendo lwaṋu. Huno-ha musi lutendo lwaṋu lu tshi
swika afho, ni sokou swikelela na ṱanganedzaMudzimu. A si nṋe,
ngauri Khotsi wa Ṱaḓulu vha a zwi ḓivha.

161 Ndi lavhelesa fhasi kha hoyu muduba hafha, a thi vhoni
muthu na muthihi ane nda mu ḓivha. A thi koni u vhona fhedzi
u yela kha vhathu vhavhili kana vhararu kha vhathetshelesi
vhoṱhe, vhane nda vha ḓivha. Huno a thi ḓivhi u ralo, zwino, ndi
nga ri, ntsumbedze muthihi. Ndi a zwi ḓivha uri Edmund Way o
vha a fhano miniti i si gathi yo fhelaho. Ndi elekanya uri ndo mu
vhona, huno ndo—ndo kundelwa…
162 Arali ndi sa khou khakha, ndi khou vhona muthu ane nda
mu ḓivha, ndi munna na mufumakadzi wawe, na musidzana
muṱuku, a vhidzwaho Fritzinger, u bva nṱha ngei Ohio. Ndi
ene, ndi iwe murathu—Mukomana Fritzinger? Wo dzula unga u
kha muhungo muṱuku hune…Uyo ndi Mukomana na Khaladzi
Fritzinger, u bva ngei Ohio, khonani dzanga.
163 Huno nnḓani ha avho, vho dzulaho murahu afho, ndi ene…
Ndi vhona thungo hafha, mukalaha wa miṅwaha ya fuṱahe-
mbili, nga dzina ḽa William Dauch. Ene na mufumakadzi wawe.
Ndi muongi. William Dauch, ngei Ohio, khonani yanga ye nda
i ḓowela. A si kale, o vha a na, miṅwaha ya fuṱahe-nthihi, o
khunyeledza u kundelwa ha mbilu, vhulwadze ha mbilu, huno
mufumakadzi wawe ammbidza, uri ndi ḓe nga u ṱavhanya, o vha
a tshi khou fa. Huno ngauralo…
164 O vha a khonani yanga ya tsini. Nḓilani yanga ya u ya u mu
vhona, ndo vha ndi tshi khou vhilahela. Nda ima, huno ḽiṅwe
ḽa vhili ḽanga ḽa tshinyala, ḽo vha ḽi tshi khou tou kherukanya
thaela ḽanga, huno nda gonya tshiṱitshini tsha Texaco, nda wana
muya, huno vha bva, vha ḽi lavhelesa. Huno nda lavhelesa nṱha,
huno nda vhona Mukomana Dauch a tshi tshimbila a tshi ḓa
tshivhidzoni tshanga, a tshi khou khaḓa tshanḓa tshanga. Nda
ri, “Thendo kha Murena.” Huno nda lavhelesa murahu kha heyi
nḓila, huno khoyo a vha a tshi bvelela tshiṱaraṱani, nahone a
khaḓa tshanḓa tshanga. Nda ya khae.
165 Nda vhona dokotela ḽawe, Muyuda muṱuku, kana munna wa
miṅwaha ya vhukati, munna waMuyuda. Huno nda ri, “Mini-ha
ngae, dokotela?”
166 A ri, “Ha na na tshikhala tsha u lwa.” A ri, “U fhasi a kumbu
ḽa muya.” A ri, “U ḓo fa henefho.” A ri, “Elelwa, u na miṅwaha
ya fuṱahe-nthihi.”

Nda ri, “Ee, muṋe wanga.”
167 A ri, “Ndi u kundelwa ha mbilu tshoṱhe. A hu na tshine tshi
nga itwa.” A ri, “Ndi tshifhinga tsha u ṱuwa.”
168 Huno nda ri, “Ee, muṋe wanga. Fhedzi, hai, ha khou ṱuwa.
Ndi zwenezwo.”
169 Nda dzhena, nda vheya tshanḓa tshanga fhasi ha kumbu.
Nda ri, “Mukomana Dauch, u ya kona u mpfa?” A nndavhelesa.
Zwino ngoho, nga dzina ḽawe, ndi Mugerman, D-a-u-g-h, huno
nda sokou bula Dauch, ni a vhona. Huno nda—huno nda vheya

tshanḓa tshanga fhasi ha kumbu, nahone nda ri, “U ya mpfa,
Mukomana Dauch?”

A ri, “Ee.”
Nda ri, “A u khou lovha.Ndo no zwi vhona uri a khou lovha.”

170 Ho no fhela vhege, o ima tshivhidzoni tshanga, we a ḓa a tshi
khou tshimbila tshivhidzo ndi Mukomana Dauch! Nda ṱutshela
muṱangano nahone nda ya mulamboni, ngei fhethu ha zwiḽiwa,
uri ndi ḽe. Huno musi ndi tshi tsa kha goloi, nahone ndi tshi khou
tshimbila ndi tshi gonya na tshiṱaraṱa, ha bvelela Mukomana
Dauch o bvisa na zwanḓa zwawe. Ayomabono ha kundelwi.
171 Huno uyo munna wa miṅwaha ya fuṱahe-nthihi, nahone u
tevhela kha muṱangano muṅwe na muṅwe, o vha a California.
Naa u nga ralo u imisa tshanḓa tshau, Mukomana Dauch, u
kha ḓi vha henefho, uri vhathu vha vhone uri sole ḽa vhukuma
ndi nnyi zwino. Hafha, o dzula hafha, ni a vhona, miṅwaha
ya fuṱahe-nthihi, nahone u tevhela kha muṱangano muṅwe na
muṅwe. Musi ndi thabarenakeḽeni, u reila maela dza maḓana
ḓuvha na ḓuvha, u itela uri a mpfe ndi tshi rera pfunzo ṱhukhu,
huno a humela murahu. Mudzimu, “Hu ḓo vha na Tshedza nga
tshifhinga tsha madekwana.”
172 Nda ri, ḽiṅwe ḓuvha ndo vha ndi tshi khou amba nae, nda ri,
“Ndi nga u itela mini, Mukomana Dauch?”
173 “Khumbelo nthihi fhedzi, Mukomana Branham. Musi A tshi
ḓa, ndi khou ṱoḓa u ṱuwa Nae.”
174 Nda ri, “U so ngo vhilahela. Izwo zwo tsireledzeya. Zwo tou
ralo.” Zwino, munna a dzhena ngomu, a lovhedzwa, oo, a dzhena
ngomu nahone a ṱanganedza ndovhedzo ya MuyaMukhethwa na
zwiṅwe zwoṱhe, mulanda wa vhuḓi waKristo.
175 Zwino ndi khou ya u humbela vhathu vhoṱhe, vha dzike, ni
lavhelese hafha nahone ni rabele.
176 Zwino hu na vhadededzi vhangana afha vhane vha zwi
ḓivha uri U kha ḓi vha Tshifhe Muhulu, zwino, ane a kona
u kwamiwa nga tshipfi tsha maṱhupho ashu? [Tshivhidzo tshi
ri, “Amen.”—Mudz.] Zwo luga, arali A sa shanduki mulovha,
ṋamusi, na lini na lini, nahone a tshe Tshifhe Muhulu onouḽa, U
ḓo ita nga nḓila i fanaho. Fhedzi, Ene, muvhili Wawe u kha…
u kha Khuluṋoni ya Mudzimu. Ndi vhangana vha ḓivhaho
izwo? [“Amen.”] Muvhili wa Yesu u kha khuluṋoni ya Mudzimu.
Fhedzi U shumisa mivhili yashu u Ḓivhonadza ngayo, vhunga O
fulufhedzisa u ralo. “Mishumo ineNda ita ni ḓo ralo-vho.”

Ndi khou ya u ni humbela uri ni dzule no dzika, ni dzike, ni
lavhelese, ni rabele.
177 Zwino, Khotsi wa Ṱaḓulu, ndo lingedza u dzika u ya nga
hune nda ḓivha, malugana nazwo. Zwino ipfi fhedzi u bva ha
Iwe, Murena, nahone ngavhe ḽo dzikaho, Ipfi ḽiṱuku ḽi tsele fhasi
kha avha vhathetshelesi huno ḽi ri, “Ndi Nṋe; ni so ngo ofha.”

Zwi tendele, Khotsi. Huno ndi ḓikumedza kha Iwe, na Mulaedza
wo funzwaho madekwana a ṋamusi, na Ipfi Ḽau ḽine ḽa khou ya
u khwaṱhisedzwa. A zwi ṱhogei uri u zwi ite. Fhedzi arali U tshi
ḓo zwi ita, kana uri Iwe u zwi ite, ngauri Wo fulufhedzisa u ralo.
Ndi rabela uri U tendele hezwi, ngaDzina ḽa Yesu. Amen.

178 Huno muṅwe na muṅwe o dzika zwavhukuma, u dzika
zwavhukuma.Hu ita hani? Zwino ndi ḓo ni ṋeya Luṅwalomusi ri
tshi khou ḓi isa phanḓa. Arali Murena a ralo, a thi ḓivhi. Fhedzi
soko-…Huno ndo vha ndi tshi khou rera nga u ralo, ni a vhona,
ndi iṅwe ya dzinḓodzo. Heyi ndi iṅwe ya nḓodzo. Iyo yo vha i tshi
tou vha phaṱhutshedzo. Ino, ndi iṅwe, i tou ni bvisa vhutshilo
kha inwi.

179 Zwino mufumakadzi o ima fhano. A thi athu u mu vhona
vhutshiloni hanga. Naa ri vhatsinda? Ndi a tenda no ralo, a
si kale, a thi ni ḓivhi. Mudzimu u ya ni ḓivha. U ya nnḓivha.
Ni a zwi ḓivha uri zwe ra imela zwone afha zwino, ri khou
ya u zwi fhindulela nga Ḓuvha ḽa Khaṱhulo? [Khaladzi u ri,
“Amen.”—Mudz.] Izwo ni a zwi ḓivha? Ni a zwi ḓivha uri zwine
ra ita zwino, Mudzimu u khou ya u ita uri ri zwi fhindulele nṱha
ngei? Ndo amba izwo hu na ndivho. Zwino, arali Murena Yesu a
tshi ḓo ndzumbululela zwine na khou ita, zwi re muhumbuloni
waṋu, kana tshiṅwe tshithu tshi ngaho itsho, ni ḓo zwi tenda
naa? Ni ḓo tea u tenda izwo, naa a ni nga ralo? [“Amen.”]

180 Ni ḓo zwi tenda afho nnḓa, vhoinwi vhathetshelesi?
[Tshivhidzo tshi ri, “Amen.”—Mudz.]

181 Zwino ro ima kokotolo u fana namusadzi ngei tshisimani, na
Murena washu, munna na musadzi vha tshi khou ṱangana lwa u
tou thoma. Ni a vhona? Khezwi ri fhano, ri tshi khou ṱangana
lwa…Izwo zwi kha Yohane Mukhethwa ndima ya vhu4. Zwino
arali Muya Mukhethwa wa nga amba…Arali no imela muṅwe
muthu, arali ni tshi khou lwala, arali i thaidzo ya muṱani, arali
i thaidzo ya masheleni, i nga vha ifhio kana ifhio, a thi ḓivhi.
Fhedzi U a ralo. Fhedzi U ya kona u ṱalukanya ngelekanyo dzi re
mbiluni yaṋu. U tou vha Ipfi. A thi koni. Ndi tou vha muthu. Ni
tou vha na mazhuluzhulunyana, huno ndi ngazwo ndi tshi khou
ita izwi, ni a vhona.

182 Iyo ndi iṅwe ya thaidzo yaṋu, ndi mazhuluzhulu. Ndi
zwone. Huno ni dovha na vha na swigiri, ndi tshiṅwe tsho
khakheyaho kha inwi. Ndi zwone. Vhukonḓi, hu na zwithu
zwinzhi zwo khakheyaho. Naa ndi zwone? Arali izwo zwi zwone,
imisa tshanḓa tshau. Ni a vhona? Naa ni a tenda uri U ḓo ni
fhodza? [Khaladzi u ri, “ndi a ralo.”—Mudz.] Ni a ralo? Zwino,
mazhuluzhulu aṋu a khou vhangwa nga miṅwaha yaṋu, ni a
vhona, fhedzi izwo zwi ḓo ni ṱutshela zwoṱhe. Nahone ndi tenda
uri nga lutendo ri ḓo ya Khaḽivari, ra vha na u pfukiselwa ha
Malofha.

183 Zwino, ndi zwone zwe A ita kokotolo. O vhudza musadzi
tshisimani uri thaidzo yawe ndi mini. Yawe ho vha hu
vhanna vhanzhi. Yaṋu ho vha hu mini…Ndi elekanya uri ndi
mazhuluzhulu, na zwithu zwivhili kana zwiraru nṱha ha izwo
zwo khakheyaho kha inwi. Ndi zwone, a zwo ngo ralo? Ndi
zwithu zwi fanaho.
184 Zwino, musi A tshi ḓa kha Simoni, O mu vhudza uri u
nnyi. Ni a tenda uri Mudzimu a nga mmbudza dzina ḽaṋu uri
ndi nnyi? Naa zwi ḓo ni ita uri ni tende nga maanḓa? Zwi ḓo
ralo? Vho. Strong…[Khaladzi u ri, “Stout.”—Mudz.] Stout, ni
ḓo ralo u tenda? Tshimbila huno ni tende, nahone ni…Zwo fhela
zwoṱhe. Amen.
185 Iḓani. Ni a tenda? Ndi mutsinda kha inwi. A thi ni ḓivhi.
Mudzimu u ya ni ḓivha. Naa ni a tenda uri A nga ndzumbululela
uri thaidzo yaṋu ndi mini? Huno arali A ralo, zwenezwo Murena
Mudzimu kha fhaṱutshedzwe. Naa ndi ngoho? [Khaladzi u ri,
“Ee, ndi ngoho.”—Mudz.] Zwino ni so ngo ralo—ni so ngo
vhilahela, ni a vhona, uyo—uyo ndi Ene, ni tshi pfa izwo. Zwo
luga. Ni khou diṅwa nga nyimele ya mazhuluzhulu na iṅwi-
vho, mzhuluzhulu a muhumbulo, nahone ni a ṱavhanya u neta.
Huno ni khou diṅwa na nga thaidzo ya dundelo, hu na tshiṅwe
tshithu tsho khakheyaho kha tshivhindi, nahone ni na ṱhahelelo
yamalofha. Ndi zwone. Ni na tshiṅwe tshithu…
186 Hu khou dzulela u bvelela munna hafha. Naa ni a tenda
uri Mudzimu a nga ni fhodza? [Khaladzi u ri, “Ee, ndi a
ralo.”—Mudz.] A nga fhodza munna waṋu, nae-vho, a mu ilafha?
Ni elekanya uri thaidzo ya thumbuni i ḓo fhela, nahone u ḓo
fhola? U khou diṅwa nga zwenezwo. Tshimbila ni vheye zwanḓa
zwaṋu khae, ni mu vhudze nga u ralo, nahone i ḓo—i ḓo mu
ṱutshela.
187 Ndi mutsinda kha inwi. Murena Yesu u ri ḓivha roṱhe, kani
Ha ralo? Ni a tenda uri Mudzimu a nga ni fhodza? Arali Murena
Yesu a ndzumbululela zwithu zwine…uri ni…zwi re mbiluni
yaṋu, ni a tenda uri U ḓo ni fhodza? No vha na dziṅwe thaidzo. Ni
na yone—yone—yone thaidzo ya tshavhuṱungu, ndi ya u thoma.
Huno iṅwe, zwi ita uri dundelo ḽaṋu ḽi vhe kha nyimele ya u vha
na ṅwatela, fhedzi izwo ndi zwe dokotela ḽaṋu ḽa amba. Zwino,
tshiṅwe tshithu ndi, uri vha khou ṱoḓa u ita muaro wa izwo. Ndi
zwone kokotolo. Naa a si ngoho? Zwino ni a tenda uri A nga fhira
izwo? Ni elekanya uri lutendo lwaṋu lu Khae? Zwino ni a zwi
ḓivha uri a si nṋe ane a khou ita hezwo. Ni a tenda? Zwo luga.
Tshimbila, nahone vhunga no tenda, kha zwi ralo kha inwi.
188 Ri vhatsinda, ndi a kholwa. Murena Mudzimu u ya ri
ḓivha roṱhe. Naa ni a tenda uri U ya kona u ndzumbululela
zwithu zwine zwa ḓo ni thusa? [Khaladzi u ri, “Ee, ndi a zwi
ḓivha.”—Mudz.] Inwi, ni a tenda uri U ḓo ralo. [“Zwi re zwone.”]
ndi khou ri… “Zwi re zwone,” izwo ndi zwa vhuḓi. Izwo zwo

luga nga maanḓa. Zwino hu na zwithu zwinzhi zwo khakheyaho
kha inwi, zwithu zwinzhi zwo ṱangananaho na zwiṅwe, vhunga
u hoṱola, nahone a zwi fheli. Huno ni na mazhuluzhulu nga
maanḓa. Huno—huno izwo, ndi zwone.
189 Zwenezwo, ni na muhwalo mbiluni yaṋu, nahone uyo
muhwalo ndi wa muṅwe muthu, ane a vha murwa waṋu. Huno u
na—u na thaidzo, thaidzo iṅwe ya muṱani. Ene na mufumakadzi
wawe, vha dzula vha tshi khou fhambana na u ita nga u
ralo…?…Huno zwi khou ni ṱhupha. Ndi zwone. Zwino ni ya
tenda nga mbilu yaṋu yoṱhe, huno zwi ḓo fhela zwoṱhe nahone
zwa ṱuwa. Ni a tenda zwino.Murena a ni fhaṱutshedze.
190 Hu ita hani, muṋe wanga? Ndi mutsinda kha iwe, nahone—
nahone u mutsinda kha nṋe. Huno zwi khou—zwi khou
thoma…Mabono zwino, ndi a vhona, hu nga nnḓu yoṱhe i khou
ṱanganedza tshedza, tshi ngaho tshiḓumbumukwe tshi no khou
mona. Ni a vhona? Fhedzi ni a tenda uri Murena Yesu a nga
ndzumbululela zwe na imela zwone afho? Ni a tenda uri U ḓo
ralo? Ndi a tenda izwo, na nṋe-vho. Ndi khou tou amba na inwi,
uri ndi kwamane na muya waṋu, ndi khou zwi itela zwenezwo
kokotolo. Ni a vhona, a thi ni ḓivhi, ngauralo hu tea u vha
tshiṅwe tshithu nnḓani ha nṋe tshine tsha zwi ita. Ndi tea u
ḓibvisa kha nṋe muṋe lwo fhelelaho, uri A zwi ite Ene muṋe.
Ni a pfesesa?
191 Zwino, tshiṅwe tshithu, ni khou diṅwa nga nyimele ya shishi
ya mazhuluzhulu, nahone heyi nyimele ya mazhuluzhulu ndi
kale i hone. Ndi zwone. [Murathu u ri, “Ndi zwone.”—Mudz.]
Huno iyo nyimele ya mazhuluzhulu yo ni ita uri ni vhe na
mutsiko wa malofha, nazwo-vho. Nahone no no farwa nga
vhulwadze ha u oma miraḓo. [“Ndi zwone.”] Ndi zwenezwo.
Ndi ri, ni nga vha no no vha mureri, kana ni mureri.
[“Ndo ralo.”] Zwino ni mureri; ndo ni vhona no ima kha
phuḽuphithi. Zwenezwo, ivhani na lutendo kha Mudzimu, huno
ayo mazhuluzhulu a ḓo ni ṱutshela. Vhashumeli vhoṱhe vha nao.
Ni ḓo fhola. Humelani murahu kha phuḽuphithi yaṋu, nahone ni
pfeMudzimu na u dzula niwa ngoho kha iḽo Ipfi, YesuKristo.
192 Ni a tenda uri thaidzo yaṋu ya muṱana yo ni ṱutshela, no
dzula kha tshidulo? Ni a zwi tenda? [Khaladzi u ri, “Ee.”—Mudz.]
Zwo luga, muṋe wanga, zwenezwo isani phanḓa na u tshimbila,
ni tshi ri, “Ndi a U livhuwa, Murena.”
193 Iḓani, mufumakadzi. Hu tou ita hani? U ya ntenda uri ndi
mulanda Wawe? [Khaladzi u ri, “Ndi a ralo.”—Mudz.] Zwo luga.
Ni a tenda uri thaidzo ya vhufumakadzi, thaidzo ya tshisadzini,
i khou ya u ni ṱutshela? [“Amen.”] Ni a ralo? Zwenezwo bvelani
phanḓa, ni ri, “Ndi a U livhuwa, Murena.”
194 Thaidzo ta tswio, thaidzo ya muṱana, muṱanani waṋu. Ni a
tenda uri Mudzimu u ḓo ni fhodza nahone a ni fha mutakalo, u

bva kha izwo? Ni a tenda uri U ḓo ni fhodza? Zwo luga, dzhiani
yaṋu…?…
195 Iḓani, mufumakadzi. Ndi mutsinda kha inwi. Arali ndi so
ngo amba tshithu kha inwi, na luthihi, ni ḓo ralo u tenda uri
Vhuhone haMudzimu vhu fhano u fhodza vhalwadze? [Khaladzi
u ri, “Zwo tou ralo, ndi a zwi tenda.”—Mudz.] Ni ḓo ralo? Zwo
luga, arali ni tshi ralo, thaidzo yaṋu ya thumbuni…Ndo no ni
vhudza, ni a vhona. Yo—yo fhela. Ndo ni vhudza, ni a vhona.
[“Ndi livhuwaMudzimu! Oo, ndi a U livhuwa, Yesu.”]
196 Hu ita hani, muṋe wanga? Mudzimu u dzula mbiluni.
Huno mbilu yaṋu yo vha i tshi khou vhonala hafha zwi na
tshifhinganyana, i si ya vhuḓi. Naa ni a tenda uri U ḓo i
fhodza? Tshimbila nga u ralo nahone ni zwi tende. Mudzimu a ni
fhaṱutshedze. Ni a tenda; U ḓo i fhodza.
197 Ni na mazhuluzhulu, o ni ita uri ni vhe na thaidzo ya
thumbuni, ṅwatela ya lula. I ni thithisa no no fhedza u ḽa. Ni
a tenda uri yo fhela zwino? Tshimbila ni yo ḓiwanela zwiṅwe
zwithu zwa u ḽa.
198 Zwi nga zwi a ni konḓela u takuwa, muṱana u khou
ni thithisa nga maanḓa. [Mulwadze u ri, “Ee, muṋe
wanga.”—Mudz.] A u tsha ḓo ni thithisa, arali na nga tenda.
Ni ḓo ralo? [“Ee, muṋe wanga.”] Zwo luga, tshimbila, nahone
ngavheMurena Yesu a tshi ni fhodza lwo fhelelaho.
199 Ni na mazhuluzhulu a mini? Sokou nu tshimbila, ni ri, “A
thi tsha ḓo dovha nda vha na mazhuluzhulu,” huno a ni nga ralo.
Tshimbila huno ni tende. Zwo luga, muṋe wanga.
200 Iḓani, mufumakadzi. Zwino, musadzi wa Muitopia, na
munna mutshena, u tou fana kokotolo na vhaḽa vhe vha ṱangana
nga ḽiya ḓuvha, Yesu. Vho vha vha na khethululo vhunga zwe
vha vha vha tshi ralo ngei Tshipembe, fhedzi a ri tshe na izwo.
Yesu o vha ita uri vha ḓivhe uri vhathu vhoṱhe ndi vhathu vha
Mudzimu. Ho vha hu si na phambano, ni a vhona, kana arali o
vha a Muyuda kana Musamaria.
201 Zwino, arali Mudzimu a si ni thuse, hu si kale uho vhulwadze
ha marambo vhu ḓo ni holefhadza. Fhedzi ni a tenda uri U
khou ya u ni thusa, u ni fhodza? Vhunga musadzi o ralo, bvelani
phanḓa nahone ni vhudze vhathu vhaṋu uri ndi zwithu zwihulu
hani zweMudzimu a ni itela. Zwo luga.

Zwino, hu na sedzheni o lugelaho u bvisa lufhanga.
202 Lwa tshikhalanyana. Ho vha hu si hoyu musadzi. Zwino,
lwa tshikhalanyana, muṅwe na muṅwe o dzika zwino. Ndi—
ndi Saṱhane, u khou lingedza u ita zwiṅwe zwithu. Khezwi
hafha. Tshizwimbo, tshizwimbo, vhuvhili haṋu. Ndi zwone. Ni
na tshizwimbo, u na tshizwimbo, huno uyo diabolo u khou
huwelela thuso kha noṱhe. Fhedzi Muya Mukhethwa u khou
huwelela, nae-vho. Ni khou ya u tenda nnyi, Ene? Zwo luga.

Ibvani kha iyo nnḓwana,mufumakadzi. Takuwani kha iyo hingo.
Takuwani kha iyo, huno ni tende. Tshimbilani, ni Mu tende
zwino. Amen.
203 Naa ni a tenda? Zwoṱhe zwi a konadzeya. Naa ni a tenda?
Mini-ha nga inwi vhathetshelesini? [Tshivhidzo na avho vho
fhodzwaho vhoṱhe vha khou pembela—Mudz.]
204 Kha ri ime nga milenzhe yashu zwino. Zwino ndi tshifhinga
tsha u zwi ita. Muthu muṅwe na muṅwe…Mudzimu a ni
fhaṱutshedze. Muthu muṅwe na muṅwe kha ime nga milenzhe
yawe zwino. ṊeaniMudzimu thendo. Imisani zwanḓa zwaṋu.
205 Ndi a U livhuwa, Murena Yesu! Ri U livhuwa nga
vhuhulu Hau, na u fhodza Hau vhalwadze. [Tshivhidzo tshi a
pembela—Mudz.] 

